
Kennum Keboncé na Jesus Kristu cal
Lukas Thiilne

Kintitn
Andang Tiofilu, befiar) beniébé kene nkék cal

]. nthiilna mbutholod nkwel nkiiébé resne anokry
mba. 2 Be thiil wen be k616 saanne ba, mala ne titna
ken kintitn, kene klaké
benlam lam nsaan Naala.
3 Abé andar) cal nkpande
ne, katna nthak fiiane
nkwel k6 men, resneké
titna kintidn, nbiik ya ntéek
na thiilna, nsaan cal u
resne men. *Pa u mara té
ula fiiane nkwel be saanna
ne.

Nthan Naala saan keré na Jon

5 Atanma FErédis kene alama nJudéia, téegkene ké
ayulé nédn Naala 616 be tookne Zakarias, kene ké a
yulé n6dn Naala nftho na Abias. Anin nen ke en
kesool na yulé nédn Naala be tookne Arén, ftooké
ma ke Isabél. ® Bama men bessebm be mat ké f6t
nkbon a psin Naala. Be mat ké ron fité Naala. Al ét

4



Lukas 1 5
bama mara mée a. ” Ma bét ké téery mbe, ya Isabél
nké rée. Bama bessebm be y616 ké.

8 F1é 616 Zakarias ke ké niia kessif gen nke yulé
addn Naala. ° Cal ukene niiité pbama, ya ukath ké
koméko nen be c6d ma téo addn Naala téo théra ta
mat ne kpam kefane kesume be tookne insenso.

19 Komobké insenso kene nthéré, befian beiiobé keké
afyalé akksak.

1 Zakarias biik nthan Nandan becaté afcef fomti
nfthéthta nsénso. 2 Komoko a biik mane a kpénép a
naté kek kélé. * Ma nthan Nandan yama: “Zakarias
umok koélé. Ya Aala siim ksak ré, anin ré kene Isabél
ake nrée mbe ulanté uke ma ntum ftooké na Jon.

14 Uke naté keppcé mdar. Komo6koé berée mane
befian beniébé ke ncé. '° Ya ake nke, al Undar ankitn
Nandang. A ét ke nsiik lisa ucéolé nsokena uthélé.
Fpndéla Fhane ke nke ke en titna anfiéfé na yaama.

16 Ake ntum mkbe befi6bé plsraél, be bithté Andarn
kene Aala nbama. ' Ake ntéo ankitn Nandar ke
kmara pkdarn cal gken Elias téepne ké, mara na tum
na be fama mkbe ke mkbe bama bee téer) fcée. Abé
amara tumna befian 1é6ne ksiim sal can nbenar be
béncé, pa a mara tumna befian Nandan sawlé yonka
pen.”

18 Zakarias kpaa nthan: “Abela nmara thaka pffiane
nwel wé? Ni nfiélé, anin ra at y616.”

19 Nthan wélke ma: “Ni be mat took Gabriél, matne
ke apkitn Naala sifid na gen. A itte fii a ya gete num
kennum kebéiicé ké saanta nu. ** Ma cal uét ne narn

saanda uke nmuth wét ke nmara saanta katna flé
wel wo kene nres. Ya utéek kee can be nadne wen.”

- 1 Befian kene ké,
nnénka Zakarias,
ub6oté bama can a
\ ufelene aédn
Naala. *> Komoko a
yantene a ét mara
‘ saanta. Beres be
I nsal ya a biikté wel
& wolé addn Naala, a
naté a nsaan ke
bama ke fcef, ya a ét mara saanta.

23 Komoko klé nkessif nen aédn Naala saune.
Zakarias nafi aédn gen. ** A res komdoké korocon,
anin en kene Isabél thak pnéfé. A naté a kula nen,
katna a thak rende ucef. A saan: ** “Andar ra ya fii
wel undan, a fiin a fii a yan korutal na ra agkitn
npbenar.”

i

Nthan Naala saan keré na Jesus

%6 KomO6ko6 miiéfé na Isabél kene ntéo tékna rende
fac, Aala it nthan ngen be tookne Gabriél afptéra
nGaliléia afpgunda be tookne Nasaré, *” afuula be
tookne Maria, kene ké nlékré ke alanté be tookne
José, nke sool na Davi. ?® Nthan Naala yat awela a
kene ké, a saan ma abdé: “Anin aalathne, nnag ya fcé
ee ke ko u. Andag ke ko u a kédn afaabm ngen undan

”

auu.

2 Komoko Maria siim ne saan wo, a kpénép ke
fayé. A naté ansal: “K6 ke psool nkesum ko we ké.

30 Nthan yama: “Maria, u mék kpénép, ya u biik
afaabm ankitn Naala. *' Niiin, u ke nthak mnéfé, uke
nrée mbe, uke ma tum ftooké na Jesus. 32 Ake nke al
undan, beke ma ntook mbe Naala é, kene ktéra
nkwel men. Andan kene Aala ke ma non flama na
fama nfi6 kene Davi. ** Ake nméssé aflama nbussa
bus, ktéra nke sool na Jako, flama nen ét ke nsaw.”

3*Maria kpaa nthan: “Abela wel w6 mara ke can
nét ne tita ul belanté?”

* Nthan wélke ma asaan: “Fjdéla Fiiane ke té
nwalé ktéra ré; nkmara Naala é, kene ktéra nmen
kena nléth ke kembibca nen. Wenma ngon mbe unane
é uke ne nrée ake ntookelé mbe Naala. *° Nin at
Isabél kene a téepke ré, a thak mnéfé akeyol6 pen.
Befian yaya anké rée, ma ake klako arende nen
unfacal. ¥ Et téegké wel Aala étne mara ya.”

3 Maria yama: “Nii 6, nke assif Nandar, nnan we
res a ni can u saanne.”

Nthan Naala res a pat maté.

Maria t6o nina Isabél

39 Ures klé krocon Maria sit soksokn, a t6o nbatn
pfcincilat a kathéw nJudéia ké16. *° A Yat aédn na
Zakarias asum Isabél. *' Komdké Isabél siimne
kensum na Maria mbe kene akk6rék mnéfé nen
aingalé. Fydéla Fnane lith Isabel awakma tira.
*2Isabél a naa kelad undan a ya: “U aalath yéfne

benin men. Mbe u kene nrée a aalath. ¥ We keté
katna yaama nandar) ra bente fii fiina? ** Komo6ké
nsiim ne kensum ré mbe ingalé kérdk nnéfé ra.

% Uke anin alathne, ya uk6p kléo awel Andarg
saanne ya uke nke abéma.”

Blep na Maria

46 Maria saan:

“Fefii ra ke ncim kendan Nandar ra.
% Fyabm ra cée ke Aala
kene
ankpalti ra.
*8Ya a fiin a fi assif ngen
unalba,
klaké téo apgkitn bee ni
ke tookna
anin aalathne.
*Yaa Aala nkmara ya iii kwel pkdan
ftooké pen nan.
>0 A mat téer) assal npbeken cim mane.
Keke sool gen t6o agkitn.
>l Ke fayé pen a ya kwel nkdar kédne
nkmara fjen. A bésré benar kene
nfiorelé keknsalna pkeni nbama.
>2 A yan belama a flama gbama,
a yot benalba.
>3 A non kwel némma nkiiébé a beken
téenne kol. A bésré boboké kek cef

nkokn.
>* A ben wét Israél, bessif nen, cal a
saanne ké ke befaban nno.
> A onthé kédna assal nen a Abrérn
keke sool nen nbussabus.”

°¢ Maria naté aajé ke Isabél katna aloos thaka rende
uyabm. A bena bith a kula gen.

Keré na Jon matne wassa ko

7 Komo6ko ma téekn, Isabél rée mbe ulanté. °® Ben
be téepke nen, ke be ken asoltandé ne siimne, kwel
pkdan kbéficé Andar) yane aen, bama men ke Isabél
be naté ke pcé.

> KomO6ko6 mbe téenne klé ktala be réemane, be
numma téo walna fé6o. Be nanpma ké tumna ftooké
na fama kene Zakarias. ® Ma yaama wélke bama a
ya: “Uwét mara kee. Bee ma ke tookna Jon.”

®1 Be yama: “Al 616 ét ke absool ré téenne ftooké
f6.” °* Be kpaa fama ke fcef, abela u nan bee took

mbe ma. ®* A sak bama

ftakpa fso6fi: athiil ftooké

gen ke Jon. Ubo6tté befiar

men. °* Awakma tira psum
~ pen ubté, kerémat nen

\ I kpasselé; a cuuk saanta

\\\\'Wé \@H \3 b,y / ancim Aala. ® Befar
asoltandé ne ke bama, be naté ke kdlé. Saan ma yan
usaw nktéra kene akpcincilat nJudéia. °® Benan men

siimne wen be kélé be nsal, be nkpaa: “We mbe 6 ke
nben ke?”

Yaa pkmara Naala keké keen.

Blep na Zakarias

7 Fpdéla Fiiane yat Zakarias fama mbe, u tum saan
a psum gen, a ya:

% “Ba cimna Andar kene Aala,
nlsraél, ya a benteté fiina befiag

gen, kpaltina mbama a kerarn.

%9 A itté ban ankpalti téen ne
nkmara nydag, nke sool passif gen

kene Davi.

70 Titna komdké nné a saanne a sum
nberesn nsaan Naala benane.

71 Aya yaa, ake ban nhan akerarn be
macé nban, at ke be ken 16ne ban.

72 A saan ya a mat kédn assal nen a
befa nban, a mat onthé kowénol

nsaan fen kefiane.

73 Ke kerelé a relene a faban nii6 kene
Abron.

74 A relé ya ake ban nfan akerar akcif
pbemacé nban, pa ba marana en
sifidna ntar) kélé.

7> Ba marana ke befiane belossé ankitn
gen flé flé a fyabm ban.

76 U, mbe ra, be kena ntook asaanta



Lukas 1, 2 11
nsaan Naala kene klawé nmen, ya uke

nyo6té agkitn Nandan téo mékésna
psin nen,

77 Uke nben saan befian) nen ula
kinkpalti keke rutulna gkthakat
mbama.

78 Can Aala ngban téenne kessal kendar
ke b6éfn npkd. Wenma non al Aala

ettene ken ke can lée
kemcula mdan ktéra nban,

7 bena faa men be ken méssene
abmé, ke be ken kene kacn pkeléré.

Cotti na kin gban a psin gpcé.”

80 Mbe ran a naté urindé a fyabm nen a mat ké ke
afpaara katna flé ayantele befian plsraél.

Berée Jesus

Atanpma alama undan Agustu kene 5id abefan
2 men fijtéra gen -
bee thiil pké. ?Ke
nthiil npké kintit ke
yalé awé Siréniu keké
alama fptéra pSiria.
® Allal t6o thiilna Pké
afpggunda pen. * José
yanté afggunda
pNasaré, afptéra
pGaliléia, a téo afytéra

nJudéia, afnpgunda be tookne Bélén awela beréene
Davi, ya Jose ke ké en ke sool na Davi. ®> Atéo thiilna
pko ke Maria ke ne afuula nen akene nben 16kéd, ke
ne ké ke mnéfé.

®Ben betik ne aajé, komékéma kath atéekne réena.
7 Arée mbe pen nkintitn, a tukusma akiiéma, alepma
absuu awela be mat ne tum kthama wel némma ya
awela ét ke abdn mberacé njonna mbama.

Berodkti nBélén

8 Aftéra ma ftira, beke ké aajé berdkti nganél
akpol, be nkpéf nganél mbama kemanda. ° Nthan
Naala kath afnfiokn mbama, filatna Naala fiat klawé
mbama ke fncalna fgran. Be kpénép ke fayé.

1 Nthan Naala ya bama: “Baa mék kpénép ya
nnumté baa, kennum kebéficé npcé mdan kene ncéti
befiar) men. ' Waaba affjgunda na Davi be rée baa
Ankp6thélot kene Kristu.” 2 Wé ke nke kérelé a baa:
“Ba ke mbiika mbe
utulandé akfiéma,
belepe absuu awela
kthama mat ne
omté.”

13 Klakma tira be
kath, nthan Naala
woré ke fngbuy
@ fnran Besondé
Naala be ncim Aala
benlep:

14 “Fcimbé Naala awela oforé ala klawé!

Pcé ndar) aboca kacn abenar) Aala nanne ubéficé

mbama.”

!> Nkthan Naala nat té bama, be bith ala klawé.
Berékti nganél san bama betira, be ya: “Ba téona
katna Bélén, ba téona fiin wel resne, Andan Saanne
ban.” '® Be t6o sok sokn men mbama be biik Maria
ke José ke mbema kene ké belene awela kthama
matne ké 6mté. 1’ Ben be biik mane, beres becuk
saanta beniar) men wel be saanne bama mbe Naala.
18 Befian) men siimne wel berdkti nganél kene nsaan,
ub6tté bama. ' Ma Maria lepké kwel k6 men resne
afefii gen, apaté ansal aken mbusa bus. 2° Ber6kti
pke nganél benafi, benlep bencim Aala, benjonma
fcimbécimbé akwel men be siimne, ke ken be biikne,
ya ke men cal be saanne bama.

Be wal Jesus f60o, betumma ftooké

1 Ben berée mane atéen klé ktala, kléma téek
nwalna gen f6o. Be tumma ftooké na Jesus, ftooké
nthan Naala tummane awé yaama ét tita thaka
miéfé.

Benum Jesus aédn Naala

2 Ben komo6koé niianfian kathne, ke miité nfité na
Moisés, be numma aJerusalén be téma kédn a6dn
Naala.

23 Cal ukene utilath afité Naala yane: “Men mbe
ulanté nkentitn bekema niian badn, bejonma Aala.”

2* José ke Maria be ya nkmékés cal fité Naala itne: “Be
gon kembélé bessebm nkula, nde bessebm nkpool.”

Simeér) ke Ana

%> Alanté 616 ke y6 aJerusalén bentokn Simeor.
Amatké f6t nkbon, acor) ké Aala ke fefii gen men,
annon ké ancélti kene ankpalti nbefian plsraél.
Fdéla Fhane Naala keké aen. ?° Fnydéla Fiiane
kédma ya aét ke nl6od ntan biika Kristu, Aala yane
akete pitn. % Fnydéla Fiiane num Sime6n) awela ulété.
Ben befamna Jesus numma ne aédn Naala, be ya
wen cal fité na Moisés saanne. ?® Simeérn tobok mbe
akcef nen acim Aala a ya:

29 “Baaba, cal ucatne psaandé,

klaké is assifré 16od kepcé.

30Ya kit da biika komkp6thélét na u.

3 Umékésne angkitn mbefian men.

32 Ake fpgkpodna kene nfa benan étne ke Judéus,

abé uke at nke fcimbé nbefian) nlsraél.”

33 Yaama mbe, ke José wel Simedr) saanne, wel
mbe é, ub6tté bama. ** Simeér) alun bama, a ya
Maria yaamna Jesus: “Akénta mbe 60 ke ntum
befiar) befiobé nlsraél ke nk6bé, abé at ake nsit
beni6bé. Ake nke al befian kene nsaan woéo nen.”

% Pa npsalna nbefiar befiébé soneké yanté afpiiane.
Uke nben siim alana undag ke ne nfiute fifiiré, uke
nmébm al be thocne ke fthon.

3¢ Anin 616 ke y6 asaanta nsaan Naala, betookne
Ana, mbe na Fanuél, npsool na Aser. Atéen) ké knina



Lukas 2 15
nfiébé. Alokré awé atik uffula, atéer) s61 knina fac
ku fé6odn ka alanté nen, é 16od. *” Apaté ntan alanté,
katna atéer) knina ncefmen ntala kek knina ktalda,
anké raac a6dn Naala, amat ké cim Aala kemanda
kek ke nlée, keksak ntar) 6mtena. *®* Kom6ko Ana
kathne, acim Aala, asaan wel mbe, ke beken men
kene ké nnoénka komkpothélot nJerusalén.

39 Ben Maria ke José sawlene ya men, wel fité
Naala itne, be cay Jesus beciké afytéra nGaliléia,
afggunda mbama nNasaré. *° Mbe ma rar anain
urindé, asel ké kefayé, Aala wakma ké.

Jesus ad6dn Naala awé ake urdkti

I Mpninnin befamna Jesus mat ké t6o Jerusalér
malana fuma nJudeus be tookne Paskua. ** Ben Jesus
téepgne knina ncefmen ke kssebm, be t6o fuma
nPaskua, cal niiit mbama. ** Ben klé nfuma resne,
beketé abcikn, Jesus naté aJerusalén; befama éttul.
* Be nfla mbélé a6ddé ke benthed mbama mbyas.
Ben befétne flé fkpenta bétma biika, becukma kéka
afnfiokn nbetépké mbama, ke beken beulne. * Cal
bétmane biika bebith Jerusalérn, kéka nen. *° Be
kékma ures klé kabm, be wétma aédn Naala,
beméesé afiokn nbenlam lam ansiim wel be kene
nsaan, at ankpaa bama. * Befian) men kemane nsiim,
psel gen b6té ké bama, ke kwélke akene ké bama
non. *® Ben Maria ke José biikmane, wel b6té bama.
Yaama kpaa ma: “Mbera we non sé uyaté ba ab6? Ni
ke faré, ba kpénép, ba nkékna.”

49 Jesus kpaa
bama: “We non sé
baa nkékte fii? Baa
éttul ya ntéek kee,
aédn na Baaba?”
0 Ma bét thenda
N psaan asaanne
’ gy ¥/ 17l bama.
1‘\”{ J\ V W >1 Abé Jesus bith
ke bama afpggunda
pNasaré, amat bama siimet, yaama naté aler) kwel
men kene nres afefii en. > Jesus rar ké abnselé,
keke nfédna, abiik kenlun angkitn Naala, ke ken
belanté.

Saan na Jon matne wassa ko

Ben alama undag Tibériu téer) ne knina

3 ncefmen kekcef aflama nen, Ponsiu Pilatu keké
alama nJudéia, Erédis keké alama fijtéra nGaliléia,
beafama kene Filipi keké alama nktéra nTuréia, ke
Trakoénitis, Lisania keké alama fijtéra nAbiléni.
> Anas ke Kaifas keké bendan beyulé nédn Naala,
komoké naajé Aala saan ke Jon matne wassa ko,
mbe na Zakarias, ben akene afnaara. * Jon t6o men
afggunda solne psél nJordér, abé asaan saan Naala,
a ya benan: “Bésna nulké, babithat fyabm nren, ba
wassa pko, ya abé Aala, e rutul kthaakat nren.”
4 Ures cal ukene uthilnath, a kekarta nanresn nsaan
Naala, kene Isaias:

“Al ke nkpool afyjaara:
Baa mékés psin Nandan
sadnama mdral.
> Balethte gkilba ucunké men.
Ke kncincelat fgrag ke kson ke ntékteléndé.
Mdral mar mangpelene ke
nlosselé, sin uwo6o, ke nmékselé.
® Benian) men ke mben biika
kepkpo6thlét Naala.”

7 Fbuny nbefiar) mat ké téo a Jon, ya ae bama wassa
ké. A saan bama: “Psool nkethé mkbdl ela laam baa
réta naksa undar Naala, ke te ne mben? ® Baa kédn
cal bakene nfédn ya céss6 baa bésn nulké. Baa
nmoke cuuk saanta ya Abron. Ke fatn, ya nke baa
nsaan kata klak k6 Aala mara sitna nkbe beke na
Abrén. ° Fraste tumelé klaké aprbaan npta, pta 6 pta
étne ke grée nréna kboéiicé, bekeben ncas be kpad
ben akcéo.”

19 Befian) kpaa Jon be yama: “We ba téek ya?” ' A
wélke bama: “A ya al téepne kyatil kssebm,
awetelendé ke étne téern, kata en téenne wel npomma
ae ya pcalma béd ke en ét ne téer.”

12 Benkpaa mbyéta npkd, kath, at ya ae bama
wassa ké be kpaama: “Andan, we batéek ya?”

13 Awélke bama: “M6bkna sak mkbées mbyéta y6fne
cal beitne baa.”

14 Bensondé bekdl6 atma kpaa: “Babok we batéek
ya?”

Jon wélke bama: “Mdkna kpé6th wel nal afayé,
mokna lacad al baa yama thaakn, céena ke byéta
nren.”

15 Befian paté
bensal absalna
mbama nde Jon
ke al Aala ittene,
kene Kristu. '° Jon
lembat bama men:
“Aya bama kcéss6
nke baa nwassa k6
ke wéré, ma
antanda akete
nben en yéfne fi nét ne téek kpasna bés nksapato
ygen, enma ke baa nben wassa ko6 ke Fndéla Ffiane ke
kcoolé. 7 A téen afcef nen kebélé, nlambasna
kerapké amara bena lenna bokoé afful gen, ake ben
théd fat akkc6o étne ke nmoté.”

18 Abé Jon saan befian) kennum kebéiicé na Kristu,
ke kténké nkiiébé. '° At ana alama Erédis cal,
atobokne Erédias anin na beafama kene Filipi,
akbirama at ke kwel nii6bé a yane. *° Uwé nmen
Erédis yane, anafi abon wélé, cal aitne banna Jon
aédn ngkerarn.

Be wassa Jesus pko

*1 Ben befiar) wassane k6 men afcef na Jon. Jesus
tdéo at ya Jon e ma wassa pké komoko acukne saanta
ke Aala, ala upté ** Fndéla Fiiane Naala waleté ktéra

na Jesus cal mbélé. Lat wélé yanté ala, u saan: “U
ake mbera nconne ncé ke u.”

Kesool na Jesus

3 Ben Jesus yalne
kessif nen, a téey
kléssé ncefmen
njabm, be ulma yé ya
ake mbe na José. Be
mamma ke y6; Eli.

24 Matate, Lévi, Mélki,
Janai, José,

2> Matatias, Amos,
Naun, Esli, Nagay,

%6 Maati, Matatias, Siméy, Joséki, Joda, *’ Joanai,
Resa, Sorobabel, Salatiel, Néri, *® Melki, Adi, Késaén,
Emodaén, Er, * Josué, Elieser, Joriaér), Matate, Lévi,
30 Sime6n, Juda, José, Jonai, Eliaken, *! Melea, Mina,
Matata, Natan, Davi, > Jésé, Obédi, Boas, Salmén,
Najon, 3> Aminadabi, Admin, Arni, Esrun, Peris,
Juda, ** Jako, Isaki, Abrén, Téra, Nakér, *° Siruke,
Ragaw, Faleke, Eber, Sala, *® Kaindr), Arfasade, Sén,
No6é, Laméke, ¥ Matusala, Endke, Jarédi, Maalalel,
Kainén, *® Ends, Seti ke Adén, mbe Naala.

Alama gbuulé bélat Jesus

Jesus yanté abpsél nJordén, Fndéla Fhiane
4 Naala lith ma unumma katna fraara. * Apaté
aajé klé ncefmen ntalda, abé alama gbuulé bélat ma

klé naaje a étne 6m wel wolo Ben assawne, kol
kacma.

* Alama buulé, yama: “Nre uke mbe Naala, nariti
flaak 6 fb6n.” * Ma Jesus wélke ma: “Uke uthilnath
a kekarta Naala, nkéne wel némma a mat laa al, ma
saan men yantene absum Naala.”

> Abé alama nbuulé numma awela ufuré, akédn ma
wakma tira flama gktéra men. °® Alama buulé yama:
“Nkena ngon nkmara k6 men, ke fcimbé ma men, ya
bennon fii ken. Ni nke ken gon en nnanne. 7 Aukuré
ankidra ucim fii, nkena on kwelké men.” ® Ma Jesus
wélke ma: “Uke uthilnath a kekarta Naala: Kuré
ucim anran ré kene Aala, en utira utéek sifidna.”

? Alama gbuulé num Jesus a kethéw nJerusalén, a
tumma awela ufuré nédn Naala, a yama: “Nre uke
mbe Naala ith awela wd, katna abdca. '° Ya uke
uthilnath a kekarta Naala ya: Aala kete npit nkthan
nen, be benna caam. ' Be kena ntébé akcef, sam
kifidé nmok fiée klakn.” ' Jesus at ma wélke: “Uke
uthilnath u nmék tum anrarn ré kene Aala akkbélat.”

13 Ben a sawlene bélat na Jesus, alama nbuulé raac
ma tita nrocon.

Jesus pafi Galiléia
14 Jesus naf, a téo Galiléia, nkmara nFdéla Fiiane
Naala lith ma, ftooké nen yan fsaw fijtéra ma men.
15> A mat ké lam lam a6dn fnsocolundé nbenar
nJudeus, benar) men ncim ma.

Be 100 Jesus a Nasaré

' Ben a téo ne Nasaré fjgunda be lamane, cal uke
ne npiite gen, a téo a yat addn fnysocolundé nbefian
nJudeus, flé kyabm. A sit t6o réma kekarta nsaan
Naala. '’ Be non ma kekarta nasaanta nsaan Naala,
be tookne Isaias. Ben a laine ken a biik awela be
thiilne:

18 “Fpdéla Fiiane Nandar) ra ke ktéra ra.

Akénta gué a yok i, ya ne num

kennum keboéiicé a be fialba.

19 A it Aii saanta be ken kene akeran be te yan

akeran

ya ngubut kkit nbeféome,

kpothel6tna benay téeny ne ke mbéna.

Ya nke nsaan pnina Andar nar ne

kpéthelétna benar nen.”

20 Ben Jesus sawlene réma kekarta ma a bk ken, a
panti ken, a gon assif noédn fysocolundé a méssé.
! Bama men kene aajé be th6th ma kkit. Jesus cuuk

bama saanta: “A wel Kekarta Kelété bethilne, baa
sawlene siimna, waaba uke nkérelé.”

*2 Befiar) men be saan ub6iicé na Jesus, ubot té
bama ke saan ubéficé yantene absum 1en ben kpaa:
“Ya 6 ét ke mbe na José?”

3 Jesus ya bama: “Ntéer) fiiane yaa ba ke fi nben
gon blum bé, saanne: ‘Annétte , yétte pké na u.” Baa
ke fii ben ya pa nfia anu, akethéw na fii, men wen
baa siimne uyalé a Kafarnaur.” * A saan baa at:
“Kcoss6 nke baa nsaan, yaa ét téenké asaanta fsaan
Naala téenne fcimbé afptéra nen.”

> “Nke baa nsaan kcdssé ya, téenkene ké benin
befi6bé belanté mbama l6odn ne ké afytéra plsraél,
komoko na Elias, ben ala barnjene 1éssé ét tob kléssé
kabm kekdreende fac, kol undan keké akptéra men.
%6 Ma Elias ét ittelé a wod mbama, sé1 anin, alanté
nen léodne a Sarépta, afntéra nSidoén. * Befan
beniébé téenne ké kenthée afntéra nlsraél, komokd
na Eliséu asaanta nsaan Naala, ma nin wéd mbama
ét kesselé sén Naaman alanté fntéra nSiria.”

28 Befian) men kene addn fiysocolundé, ben be
siimne saan na Jesus biifia. *° Be sit be yanma a
kathéw, be numma klawé nfcincelat awela kethéw
mbama mékselene ya be maramaté kpara kacn.
%'Ma Jesus ares afiokry mbama, a res a psin nen.

31 Jesus res a kathéw pKafarnaun, afntéra nGaliléia.
A laam flé kyabm. *? Be ken siimne klamré nen,
unaté ubot té bama, yaa mat laam saan Naala
unane.

Alanté téengne buulé

33 Alanté 616 keké aédn fisocolundé nJudeus,
téenne ké buulé, a kpool a saan ke Jesus: ** “We
unag ke ba, Jesus nNasaré? U benté sawa ke ba? Nul
nkbéii ila ke u, uke al ulété Naala.”

% Jesus it ma, rek, yan alanté 6o. Buulé kép alanté
ma abdca, agkitn nbefiay) men, be yan ntanna ya gen
wdo. *® Ubét té befian) men, katna be kpaandé:
“Psool nsaan uwe wé? Yaa mat it klawé gbuulé cal
nalama ke fayé be mat yan.” *” Abé ftooké na Jesus
yan fsaw fgunda ma men.

Jesus yétte bessaké

38 Jesus sit a yan aédn fisocolundé nJudeus, a res
a6dn na Simér. Cal yaama naninna Pedru kene
usaaké, leté ma fiu ke fayé, be sak Jesus sam ayétti
ma. * Jesus goon klawé nen a th6th ma fcef a yan ke
saaké ma. Komo6ko ma tira anin sit a étabelé bama.

“0Ben 1ée losne yd6lna, be ken téenne ke saaké psool
psool, be numté bama a Jesus a théth al al fcef, be
yét men. * Buulé paté be nfian a befiar) befiébé, be
nkpool be saan: “U ke mbe Naala.”

Jesus ja bama, a ét bama is sam be saan, yaa be ul
ké ya e n6 ke Kristu.

Jesus saan kennum ke boéiicé

*2Ben both nfianne Jesus yan a kethéw, a t6o
awela al étne ke. Fbur) nbenar) yan ma kéka. Be ken
biik mane, bét ma nan isna pa res, a naté bama.

*3Ma Jesus saan bama: “Utéek ya ne tdo saanta
kennum keboéiicé pflama Naala, a kethéw kol at.
Yaa wen ma Aala itte fii.” ** A paté a nsaan saan
Naala, akkédn pfsocolundé nJudéia.

Benrén nen gkintitn
Fl1é f616, Jesus caté a pkpala ncéké nJénésaré.

5 Fgbuy nbenar be nrinp ma ké, yaa be narg
siimna saan Naala. % A biik aajé ssuu ussebm, ucaté a
ka sutn ncoké.  Belob yalté awalé a wen benwassa
nténi mbama. Jesus lip apsuu béd kene bena Simoérn,
a sak ma ya ae raacti pssuu ma nrocon akefan. A
méssé absuu, anlaam benarn.

*Komoké a sawlene saanta, a saan ke Simén: “Tékna
pssuu awela ucunké ncéké, baa kpad nténi ren.”

®> Sim6n wélke ma: “Anran, ba sif kemanda ken
pkpenta, ma ba ét thak wel wol4. Ma, cal u saanne,
nke nkpatn nténi.” ® Abé be kpad, be thak kithé
beni6bé, katna nténi nat
fessena. 7 Be sat fcef a benkel
mbama be kél6, keneké apsuu
bélé, yaa be bama wéddé. Be
t6o, men mbama be lith ssuu
ussebm, ke kithé befi6bé,
katna nrocon be wassa aa.
8 Kom6ké Simén Pedru, biikne
wel resne, a kpoo ankitn na
Jesus, aya ma: “Anrarm ra, raac
fii, yaa nke al gkthakat.”

N

?Yaa ené ke benthed ma men kene keen unaté ubét
té bama wel nkithé befiébé be thakne. '° Abé at Tiagu
ke Jon mkbe na Jébédéu, benthedma na Simér), ubét
té bama. Jesus saan ke Simon: “U mok kélé, waaba
téo agkitn, nkena nafti asaanta nsaan Naala.”

' Ben be numne pssuu akefan, be yisn kwel men
be rén Jesus.

Jesus yétte alanté urokcé

12Ben Jesus kene a kethéw kél6 at, téenkene alanté
téengne kenthée, yanne ke saw lité ma men. Komoké
a biik ne Jesus, akpoo agkitn nen ke fcum abdca a
sak ma aya: “Anranra, nri u nan, u mara i yéttena.”

13 Jesus sad fcef nen a th6th ma a saan: “Nnar, yét.”

Komo&ko6 ma tira ke saaké ma mad a en. ' Jesus
pama, u mok saan al 616 wel resne. A yama: “Téo u
tén lité na u ayulé nédn Naala, cal u yétne u non
wel fité na Moisés it ne, u mara kee kmaala a befiay
cal uyét ne.”

1> Ma ftooké na Jesus yan ke fayé, abé befian
befi6bé mat socolundé t6o siimna fjen, yaa Jesus mat
ké yétte ke saaké mbama. ' Ma Jesus mat kék awela
al ét ne ke, a maratene saanta ke Aala.

Jesus yétte alanté ét ne mara féta

7 F1é £616 Jesus, keké nlaam befan, kfariseus®
méssé ké aajé at ke benlamlam pfité na Moisés

25:17 Fariséus: Ke nftho pbenar be kdl6 matne fot abpsin Naala.



Lukas 5
benteté ne, ke
Jerusalén men ke
pgunda nGaliléia,
ke Judéia. Kmara
Naala keké aen
anétte befian.

18 Komo6ko ma tira,
belanté bokél6
kath aajé, be
numté alanté bud
ne, apnpéndén. Be nkék cal pfiatena nen, lenna nen
angkitn na Jesus. '° Ma cal befar) néb ne aajé, be ét
téen cal nfiattena fen. Abé, be ciify afaasn 1édn, be
walma, ke mnéndén abluta nflok be utne afnfiokn
awela Jesus catene. ° Komo6ko Jesus biik ne, nk6p
nkl6 mbelanté béké a saan ke alanté bud ne: “Alanté
nrutul kthakat na u.”

21 Benlamlam nfité na Moisés ke kfariseus, be cuuk
saanta a pké mbama: “O ke ela kene nkpétn Aala?
Eela mara rutulna kthakat, ét ne ke Aala utira?”

2 Ma Jesus ul npsalna mbama, a kpaa bama: “We
nonne baa kete nsal afefii ren cal nab6? 2> Wela mas
talanna saanta: ‘Kthaakat nauu nrutul, ken’ 6
nilama: ‘Sit uf6d?’ * Abé nke baa nté6n, yaa Mbe
Nalanté, téer) nkmara abéca nrutul kthakat.”
Abithilé a saan kalanté bud ne: “Sit ucan nnéndén
nauu, uciiké akula.”

%> Klakma klakma a sit agkitn nbefian men. Acar
néndén ma alenetene ké, a res akula nen, aya Aala

wai. 2° Ub6tté benan men, be cim Aala, be naté
kekkolé be saan: “Waaba ba biika wel béttene ba.”

Jesus took Lévi

7 Ben kwel ko resne, Jesus yan a biika ankpaa
nbyéta nko, be tookne Lévi®. A méssé awela nkessif
yen, aya ma: “Benté ba t60.”

28 A sit a is kwel ma men, arén ma. *° Abé Lévi ya
Jesus, pcée mday addn nen, benthed ma be nkpaa
npbyéta nko bendbé, at ke benar bek6l6 ben némté
ké ke bama a méssa. * Kfariseus ke benlamlam fité
na Moisés, be nmé ké benrén na Jesus. Be nkpaa
bama: “We non baa mate 6mté, baa nsiikn ke be
nkpaa gbyéta nkd, men ke befiay nftooké fvéo.”

31 Jesus wélke bama: “Befian beyété étte b
ankural, ma sé1 bessaké. *2 Npéte ben tookna befiarn
belossé, ma Nbenteté tookna befiary gthakat, yaa be
saan kthakat nbama.”

Jesus saan wel nksak ntan 6mtena

33 Beiar) bekdl6 kpaa Jesus: “Akénta nue benrén na
Jon mate sak Aala ntar) 6mtena, keksak at, beken
pkfariseus matat ya pcal bédn, ma be ke nauu mat
o6mté be nsiik.”

3* Jesus wélke bama: “Baa mara tumna befiar) be
kpautene t6o blokré pa be saté ntanna émtena, ben
alanté niakelé kene ke bama? > Komdké ma ke

b5:27 Lévi: ftooké fé6lé6ma ke Mateus.

nkath, be kene nben yan alanté nfiakelé afnfiokn
mbama. Klakma naajé be ke nben saté ntan
omtena.”

% Jesus non bama blum boé: “Al nké rasn fdunkul
nfaal faame a kpo fdéndé akiatil kerande, nde ayamu
abéma, kyatil keame ke npé6té, fdunkul naajé ét mara
natena nkbon, akiatil kerande. * At al 616 nke tum
lisa ét ne tita wél aranké ulatn urandi, yaa lisa
waame mat fisy ranké urandi wé, lisa ma ke nwaasé,
ranké ma mat 6tté. * Lisa waame uke wen ntumna
aranké uwame. *° Al siik ne lisa urandi, a gké nar siik
na lisa waame, a mat ya: ‘Urandi mas kee mkbé6!’?”

Jesus ke flé gpkyab

Flé pkyabm f616 Jesus nres ké affcen nmonthé,

6 benr6n ngen cuuk amna nben benl6kés ben be
ném. > Abé befian bekdlé betookne kfariseus, kpaa:
“We nonsé baa maté ya wel fité na Moisés étne it ya
flé nkyabm?”

3 Jesus wélke bama a kpaa: “Nre baa ét rém
kebweta wel alama Davi yane, koméké kol
thakmane ke benthed ma npddré? * Ayat aédn
Naala, acan) kbon klété aém anon at benthed ma
np6dré. Ma kbér ké beyulé nédn Naala bama be tira

¢5:35 Alanté pinakelé: ke Jesus. Befian) be kpautene blékré: ke
benrén na Jesus.

45:39 Faal faame: ke lisa waame ke nkédn klambé na Jesus. Kiibma
krandi: ke nkédn klambé nkfariseus.

atéek ké ken 6mma, can fité na Moisés itne.” ° Jesus
saw saanta aya: “Mbe Nalanté mat it men, katna
ktéra nflé nkyabm.”

Jesus yétte alanté fcef fnatane

®F1é f616 gkyab Jesus yat aédn fsocolundé a cuuk
lam lam na. Alanté 616 keké aajé téenne fcef fomti
natane. ” Benlam lam nfité na Moisés ke befiarn
betookne kfariseus benfiinké nri aema yétte flé
nkyabm. Pa be marama té thaka. ® Ma Jesus ulké
npsalna nbama, aya kalanté téenne fcef natane: “Sit
u caté afnfiokn.” Abé alanté sit a caté. ® Abé Jesus
saan: “Nke baa nkpaa wel wod, we fité saan ya
baena ya flé nkyabm, thak 6 nkbéfi? kpaltina al 6
biisma al6d?” '° Jesus iiin befiar) men kene ké
aknkbala gen aya kalanté: “Sad fcef ré!” Asad fcef
abé fyét klakma tira.

1 Abé benlam nfité na Moisés kfariseus benaté
kefeni be cuuk kpélrena bama betira wel be marane
ya Jesus.

Jesus c6d benrén nen ncefmen ke bessebm

12 Atapma Jesus weeré afcincilat téo saka. Ares
kemanda kenkpenta saka Aala. > Ben both fianne
atook benrén nen ya beema sol, acéd afnfiokn
nbama ncefmen ke bessebm, afjonne ftooké
nbiitath®. ' Kene bok: Simén atumne at ftooké na

¢6:13 Biitath: Ke befiar) Jesus itne.

Pedru, ke André beama, Tiagu ke Jon, Filipi ke
Bartolomeu; '° Mateus ke Tomé, Tiagu mbena Alféu,
Simo6n kene ké en mpartidu nagne tobokna ftéra
mbama. '® Judas mbena Tiagu ke Judas Iskariétis
ben mane bathelat ke kbées.

Jesus nlam lam afnétte benarn

17 Jesus awaleté afcincilat ke bama, a caté awela
utékktéléndé ke benrén nen bendbé ke befiar
pJudéia, ke Jerusaléy, kebe ken nksig gTiru ke
Sidéry. '8 Be benteké siimna saan en, at kesselena
kessaké mbama. Abé at ke beken buulé kene nlibit
be yétte bama at. '° Befiar) beiiébé matma ké nar
thaka, ya nkmara mate ké yan aen matne yétte
befiag) men.

Pala ke bwalpassal

%0 Abé Jesus bithelé a fiin benrdén pen aya bama:
“Pala mdan baa kene befialba, ya Flama Naala ke
fendin.

21 “pala mdan baa téenne kol klaké yaa baa ke
nben mém. Pala mdan baa kene nlec klakd, yaa baa
ke nben théo.

22 “pala mdan ke baa beléne, be mac baa be nbésré
ba anfiokn mbama, ben nét baa bel6 baa, bensaan ya
baa kpam, a kénta Mbe Nalanté. ** Natena ke pcé

f6:17 Judéia: Ke fytéra. Jerusalén: Ke kethéw, Tiru: ke kethéw,
Sidén, ke kethéw, solne coké.

mdan flé naajé, baa mara ula ya byéta ndan nfién
baa ala klawé. Ya abé befaba mbama ya ké ke
benresn nsaan Naala.

24 “Cairero baa boboké, ya baa tobok kensumna ren.

%5 “Cairero baa kene nmém, ya baa ke nben téern
kol. Cairero baa kene nthéo klakod, baa ke nben leec
baa thoma.

% “Cairero baa befian matne ke kabat na be nsaan
ubéficé ren, ya abé befaba yayé kebenres nsaan étne
ke be ken Naala.”

Aléo gu

%7 Baa kene i nsiim: “Nke baa nsaan cor na amacé
ren, yana ubéficé abe ken macne baa. *® Yana
ubéiicé abeken kene nsal uw6 ren: Baa sak Aala a
befiarn) kene baa nfia uwé. *° Al bafna akencakam
kesma kéloma a sawti, nde al tobok niidma, umok
ma c6é at kyatil. ** Non na en sakne baa wel wélé nde
al can) welré umok wen sak at. *! Can baa narn ne ya
befian) ebaa mékés, abé baa téek ya bekdlé. *2 Nde
baa con beken conne baa, byéta bela baa mara
biikna? Ya befian pftooké fvéo ke befiay) matne us
kleté nbama. Be mat cor beken conne bama. 3 O
nde baa ya nkbo6n a befiar) matne baa ya nkbon,
byéta bela baa mara biikna? Ya abé benan nftooké
fv6o mat ya. ** Nde baa ribatmo be ken baa biikne
ya beke baa nben yéta, byéta bela baa mara biikna?
Yaa abé benan pftooké fvéo mat ribat benkel
mbama, ya bék mara bama bena yétana. * Conna



32 Lukas 6
bel6o nren baa ya bama nkbéni. Baa ribat ntar)
yonkana byéta nwel baa ribat ne bama. Abé baa
eben téen) byéta mdan, baa eben ke at mkbe Naala
undar kene ktéra nmen.Yana abé ya en6 bén at a
befian) wéne nkboii, ke be kpami ké. *° Téenna assal
pbefian can Nfad ren matne téer assal nbefian.”

Baa mok thofthof befan

37 “Baa nmOk roba be kél6, abé beké baa ben roba.
Baa nmok allal be k616, beke baa ben allal. Baa rutul
abé bee baa ben rutul. *® Baa gon be ko616, Aala ke
baa non. Unébé katna baa ét ke ntéeny awela ntumna
nwen.Ya ke flekte baa lektene, ke fenma biiketé baa
nlekn at.”

39 Jesus non bama ke mméptén ké a kpaa: “Aféme
mara téra, ankelma uféme? Nde beké kdébé abbu
bama men? *° Al kene nlamré ét mara yéfa en
kemane nlam lam. Komo6ko a sawlene kerém a ke
nben téek kanlam nen.

1 “Abela u ya sé u biikté séfn afkid na beafaaré, wéta
siim nfdunkol nfta kene afkidé? ** Abela u mara ya
beafaaré: Mbe babé yonka nfianna séfn kene afkid
nauu, u wéta biika nfdunkol pfta kene afenré?
Andokré yanté kintidn fta kene afkidé, abé we mara
biikna nkbéf can nfianna séfn kene afkidna beafaaré.”

Pta kek nkdéna nben

43 «ft téepké pta boéficé kene nrée gkdéna kwdo, abé
at pta bwéo ét mara réena pkdéna kbéicé. ** Abé pta

60 pta mat ulé akdéna nben. U nké céd gkmanku
abyunkom, nsokona céra kaju abndikn nthé. *° Alanté
ubéncé fefii mat saan wel ubéficé. Alanté ukpame
mat saan wel ukpame yantene akk6r6k nfeni pen. Ya
al mat saan wel lethne a fifii gen.

Psul nk6dn kssebm

4 “Wi gunne baamat fi took Andan, Andan, ma
baa nké ya wel Nsaanne baa? * Men en binténe a iii,
a siim saanna i, a ya can nsaanne, nke baa nkédn
alma amép ne. *® Amép ke alanté nisne 6dn nen, atef
kepkoék kecunké, acat keneu klawé nklakr. Ben psél
lithne, wéré rétté uyolé, 6dn naajé, wét mara
ingaléna, yaa ucaté klawé gklakn. * En siimne, a ét
ya can Nsaanne, a ke mmép ke alanté nisne 6dn nen
aséefn), ntangna tefa kenkok kecupké. Ben psol lithne,
wéré rétté uy6lé 6dn naajé, ukébé komokéma, wotté
men.”

Kepkesn passif nandan pbesondé

Komoko Jesus sawlene saanta ke befan a yat a

7 kethéw pKafarnaun. > Alama nbes6ndé
pRomanu téenké assif nen 616 a congne. Akeké
usaaké aloos 16dna. ° Alama nbes6ndé € siim biia na
Jesus ait bendan bejudéus ya be sak Jesus, ya ae
ben kesn assif nen. * Koméko be kathne a Jesus, be
kéréma be ya: “Ubéii ya we ya alanté wel wé. °> Ya
aconq kessol gba en ma prépi anisba 6dn
pfsocolundé.”

¢ Jesus t6o ke bama komo6ké asolne katha akula,
andar nbeséndé € itté benthed ma nen ya bema ya:

“Andan u mok libu katha adédn ra ya pét téek ya
Andan e yat aédn ra. ” Andag nin nét biik ya ntéek
bentena apkitn ré. Saan psaan bddn; assif ra e yét.
8Ya fii at nke kacn nflama ntéeny beséndé kacn
pfitera. A nfia wéd: ‘Téo!” A mat t6o. A na 616:
‘Benté!” A matte ben. Assif ra anfiama: ‘Ya bo!” A
mat wen ya.”

® Komoko Jesus siimne saan wé ub6t ma té wel
palanté é. Abithilé aya, fnburn nbenar) béké ke mane
ké nrén: “Nke baa saan ya nin a benar nlsraél nét
biik nkép nklé npdan cal mbé.”

19Be ken be itteneké be bith akula be biik assif é
yét.

Mbe panin alanté gen 16dne a Naing

"' Téo ankitn nrocon Jesus téo a kethéw be tookne
Nain. Benr6n ngen bendbé téo keen ke fbur fndan
nbenarn. > Komo6ko a kathne kessolne nboom,
pkethéw ké aléen ke benarn kene num some, mbe
wod a yaama alanté nen l6dne. Benar befi6bé
nkethéw nkésmaké. '* Komo6ké Andary biikne anin é
a siim assal nen aya: “U mok leec.” '* A kath athéy
abycac be ken kemane nnum caté. Jesus ya: “Arokti
ke u nke nsaan sit.” !> Arokti sit améssé acuuk
saanta, Jesus yonma yaama.

16 K61é ndan waleté klawé nbama men be ngon Aala
fcimbé be ya: “Anresn fjsaan Naala undarj sit

afnfiokn gban!” Be ya at “Aala benteté fiina befian
gen!”

17 Bya na Jesus yan psaw pktéra nJudéia kek nktéra
sooltandene.

Jon it benrén nen bessebm

18 Benrén na Jon t6o a kalabus be saan ma kwel k6
men resne. Jon took bessebm ma. *° A it bama
Andan Jesus be e ma kpaa: “En ma keté nbenté. O
nde ba ke niiénka 616?”

0 Abé be res katna awela Jesus keneké be yama:
“Jon matne wassa pké aitté ba kpaana nyu abé, u ke
en keteneké nbenté? O ba téek yégka 616?”

21 Kom6ko ké Jesus yétte bessaké befiébé, ke
kessaké matne kambal, a yan fafé wéo a tum beféme
befi6bé nbiik. > Abé a wélke benrér na Jon aya
bama: “Bithna baa t6o saan Jon wen baa biikne, ke
wen baa siimne: beféme nbiik, be buré nfétn,
berokcé npkesselé berimne nsiim, bel6ré nsitelé,
befialba nsiim kennum keboéiicé. * Pala mdar beken
étne madn gkép gkl6é gbama a ni!”

24 Komo6ké befiar) Jon itte neké bithne.

Jesus saan welna Jon matne wassa pké

Abé Jesus cuuk saanta ke fnbun pbefnian wel na Jon
a kpaa: “Psool nal we baa téo nina aftharé? Al étne
téen kcoss6? Nau.  Ma we baa t6o fiina? Alanté
piithene kwel niaré? Nau, ma beken matne tum
kwel pknafé be mat ke afsume aédn gpflama.

%6 Saanna nta, we baa yan téo fiina? Anresn nsaan
Naala? Céss6. Nke baa nsaan baa biik en y6fne
asaanta enma benteté mékésna psin nen, Aala
ketene pit. ¥ Oke en saan Nkekarta Kelété saanne
wel pen: ‘Nkete pit assif ra agkitn nauu, bena
mékésna nu psin.” ® Nke baa nsaan ya ét téenké al
beréene afpytéra f6 y6fne Jon. Ma en tétne ke uson
Aflama Naala é y6f ma ragna.”

2 Men beken siim mane, katna benkpaa nbyéta
ypko be ncim Aala, ya be nagké ke nwassa npko na
Jon. * Ma kfariseus ke benlam lam nfité na Moisés
16neké ke nwassa gpko na Jon, be 160 nfsalna Naala.

31 Jesus kpaa at: “Eela nmara mébtina befiarn
nwaba keen? Eela be mébn? 2 Be méb cal pkbe
bes6n méssene a kethéw. Bensékdé: ‘Ba 1éf baa fota
baa ét nan filéna! Ba lep baa blep bwalnassal baa ét
nan lecna.” ** Jon benteté anké 6mté, anké siik lisa,
baa ya akeré auulé. *>* Mbe Nalanté benté anomté
apsiik, baa ya: ‘O kpona pdanne ake unsiikn,
anthedma be nkpaa gbyéta pkd, ke benar ftooké
fv6o.” > Ma beken nanne psel Naala mat kédn ya uke
kc6ss6.”

Jesus aé6dn na Simén fariséu

% Fariséu 616 kpauti Jesus ya ae téo é6mté aédn
nen. Ayat a méssé afth6thti. > Anin 616 nkethéw ma
téepne ftooké fvoo. Komoko aulne ya Jesus keké
aédn pfariseu. Anumté kelafa be mékésne ke klakn
kyéeibé be tookne alabastru téenne yéké nkefane

kesume. *® Anaté antaan, nkesolne kefl na Jesus?,
anlec ké, a cuuk ma ménna ken ke kwata, antas ken
kuul nen. Anth6dma ken, anfidk ken ke y6gé téenne
kefane kesume. * Komodké fariséu biikne wel wo,
assal abd: “Nde alanté 6 keké asaanta ngsaan Naala, a
keké ngul eela ke anin 6, psool nal we ake ma nthoén,
ya ake anin pftooké fv6o.”

0 Jesus wélke fariséu: “Simor), ntéery welwdlo
nsaanta gu.” Simon yama: “Anlaam, saan fii!”

1 Jesus yama: “Téenké belanté bessebm ribatne
alanté 616 kbées. Uwdd ribat ksérn kcef gkbées
nprata, 616ma ncefmen ncef. ** Cal be étne téen can
nfiétana nknrim ybama a rutul bama. Saan nta eela
pbama ke ma ntéecé con?”

*3 Simon wélke nia nri en be rutolne wel undarn.
Jesus yama: “Ussal npkboii.” ** Abé a biithelé a anin,
aya Simén: “U biik aniné, nfiat aédn ré, wét fii non
wéré nuasana ken, ma en6 ke kwata gen aguasa ni
kefi antas ken ke kuul nen. * Wét fi théot klogkbo
ben nkathne; ma ené tidna ben nnatene, a ét fii is
thétna kei. *© Wét fii yok y6gé a pkd, ma end yok
kefi ra ke yogé nkefane kesume. ¥ Abé kthakad nen
kn6bé berutol ken, wen ma non a conte ii ndanne.
Ma en be rutolne grocon, a mat con ngrocon.”

8 A saan anin: “Kthakad na u berutol ken.”

4 Beken mésseneké keen afthothti, be cuuk saanta

¢7:38 A paté kektan na Jesus: Bejudeus mat ké nafiti kefi antaan
koméko bekene némté.

bama betira be kpaa: “O ke eela katna kthakad amat
ken rutul?” *° Jesus saan kanin: “NKkép nkloré
kpaltina. T6o ke pcée.”

Benin matne rég Jesus

Téo apgkitn Jesus cuuk féta a kethéw kethéw,

8 npgunda ngunda, a nsaan kennum kebéficé
pflama Naala. Benrén nen ncefmen ke bessebm
matat téo ke en. 2 Benin bekol6 at akesne ké kessaké,
ke beken ayanne fafé w6o a bama. Kene Maria be
tookne Madalena buulé fac ke uwéd yanne aen.
3 Juana anin na Kusa, kene ké anthéfn nalama Erédis
Antipas. At ke Susana ke benin bek6l6 befi6bé, mat
ké t6o ke Jesus ke benrén nen be nuét bama ke kwel
nkwoém.

Kenmébti nansokot

*Komoké nbenar) befibbé socolundene, bekdlo
nbenteté a kethéw kethéw Jesus non bama kenmébti
ké: ° “Akpas 616 yan t6o wassa 6math nen. Komoko a
kene wen nuas wo6l6 ma kébé ankpala npsin be f6t6t
wen, kithé pkléen c6d wen. ®* W6l6 ma k6bé ktéra
nklakn ukpun, abé usél ya awela ma éte moii.  Wél6
ma kobé anoky phuu, urayg ke wen awakma tira
ulabal wen men, urat wen. 8 Ma woélé ma kébé afvel
fbéficé urée, bod, bod ré nkindbé.” Ben a saune saan
w0, asaan: “Al téenne kl6 nsiim na ae kos kolo.”

° Benrdn nen kpaa ma: “We, unar saanta ke
kenmébti k6?” *° Jesus wélke bama: “Aala jon baa

ula fsoo Nflama fjen, ma befiar) bek6l6 mat siim son
ke kenmébti, ya be mat fiin ntay biikna, be nsiim
ntan thaka fiane.

11 “W6 ke klembat kenmébti k6: Sokn ke saan
Naala. '* Wen kébene aknkbala gpsin ke befiar
matne siim saan Naala nkb6n ma alama gbuulé
mat wen yan afefli mbama. Ya be mék nar be kpal.
13 Wen kébene klawé pklan, ke befian) mat ne siim
saan Naala, be wen tobok kepcé ndan, ma be nké
caté berat, be nké ufelé a psin Naala. Komo6ko
npkpélat be mat yan. '* Wen kébene afnfiokn piiuu
ke, be ken matne siim saan Naala, be tobok wen,
ma nfsalna keke bok nfyalé wé ke fsumme nfyabm
f6, mat bama baai kl4, be nké mara réena nkdéna
kboéncé. > Wen kébene afvel fbéicé ke nkédn be
ken siimne saan Naala, beléery wen kekcosso ke
fefii fboncé, be thak berat beke nrée nkdéna
pkfiébé.”

Fkandia mat tumelé klawé

16 «Al 6 al nké yef fkandia anaii a kpo fen fkuta,
nin anké at fen yati kach gptandé, ma mat fen tum
awela ufuré, be ken kene giat mara biik na
fnkpodna. '” Ya ét téenké wel beléth ne, étne ke
nbiikelé; ét téepké wel soone, étne ke nben yan a
lée, pa wolé. '® Léksena can baa matne siim. Ené
en téengne beke ma nbon, ma en étne téen, katna
wen assal ne ya a téery beke ma wen ntobok.”

Betéepké na Jesus

Yaama ke bebeama t6o ma fiina, ma bét ma
mara solna cal befian) fiGbne aajé. *° Al 616 saan
Jesus: “Yaaré élé ke bebearé, be caté afvyalé, be
nanna biikna.” ' A wélke bama, a saan: “Nne ke
bebeane ke beken matne siim saan Naala, be ya can
u saan ne.”

Jesus colte fndekela

*2F1é 616 Jesus lip alafica ke benrén nen ya bama:
“Ba kambalma a kossud ké16.”

Abé beres. ** Ben be kene nres Jesus kpo. Fndekela
fdag ke fafé sitté aféra, lafica ma nleth wéré npat
wassena. ** Abé benrén nen téo besolma buwelma be
ya: “Andar, Andar, bake nléod.”

Asit agjon fité fndekela ke gmaror. Ké c616 men,
wel roi.  Abithilé a kpaa bama: “Kebela, nkép nkld
nrin ke?”

Ma ubétté bama benaté ke kolé be kpaandé: “Ila 6?
Fndekela ke gmaron amat it klawé gken, kmat ma
siimet.”

Jesus yétte alanté téer ne buulé

% Bekath afjtéra nGadarénu kene ankitn nGaliléia.
> Komoké Jesus kparétene alafica, alanté pkethéw
ké t6o léer) na ke en buulé ufelé ké a en. Anké
tumelé kwel, anké lini akula sén akekpébelé. *® Asaw
biikana Jesus: “Akokkpa ak6ébé apgkitn na Jesus
asaan kefayé. Jesus mbe Naala kene ktéra kwel

pmen we unar) ke fi
Nsakna u mék Nfi
libit.” 2° Asaan abé ya
Jesus it ké wen i yan
alantée ya buufelé ké
a en bifia) madma
thak be alma ke
korénti keni ke kcef ma
amat ken rasat buulé
mat naté beb6dma son
ancenne.

0 Jesus kpaama: “Abela be madna took?”
awélkema: “Fbun,” ya buulé befiébé yatma ké.
31 Bama men besak Jesus bebélatma ya amékebama
kpad awel nkeran kendan. 3> Kumbé ke ké aajé
beniobé ben nrékn aktéra fycincelat buulé ma sak
Jesus bebélatma ya i bama isyy biat akkumbé béké
ais bama. ** Buulé yanté alantée biat akumbé bék
bama men berét be kath abnkilba bekébé ac6ké
benaré beldd. ** Komo6ko berdkti ma biikne wel resne
beyu rét betéo saan akethéw ke ngunda wel resne.
% Befiar) yanté bena fiina wel kene, bebenté a Jesus
be biika alantée buulé yanne a en, beméesé suldé ke
Jesus atumbelé mkbéi ke fnsalna fbéncé. Be
kpémék. *° Beken malane be saan bama cal alantée
téen ne ké buulé yétne. ¥ Befiar) bedan fytéra
pGadarénu sak Jesus sam i yan affjtéra bama, ya
benateké ke kolé nkdan alib ke benrén pen alafica
be nsawlé resna.

38 Alanté buulé yanne a en asak Jesus akérréma
sam ima is at6o ke en. Ma Jesus itma sam anafi
ayama. * Bith akula na u utéo san wel undan Aala
yanane ares are ayal saanta awela, awela akethéw
nbama kwel kdan Jesus yamane.

Affula 16dne, ke anin matne kerdéssa ksam

“0Ben Jesus bithne a kossud kél6 ncoké bearn
befi6bé tukopma. Ya men nateké befiénma. ** Abé
abenté alanté 616 betookne Jairu, keneké alama nédn
fgsocolundé, akpoo akin na Jesus, asak ma ya e t6o
addn nen. **Ya atén mbe uéd cot, uffula téenne knina
ncef men ke kssebm. Apat nrocon aléora. Ben akene
nt6o befian beidbé lutandema nmété, nmété. ** Anin
010 ke ké aajé téepne knina ncefmen ke kssebm ke
kesaaké mat mane tum amarat ksam. Awassat men
atéenne akcif pbefnétte ma ne u6d mbama ét ma mara
yéttena. ** Ato katna akath antaan na Jesus,
ayoOlema, akiatil komo6ko ké ksam para yanta aen.

* Jesus kpaa: “Eela y6lé fii?” Cal befan men l6ne,
Pedru ke benthedma yama: “Andan, befiar) kene
nlutlandé, bama y6lé na.” * Jesus ya: “Al ydle iii,
Nsiim gkmara yan afii.” ¥ Kom6ké ma anin biikne ya
ét mara soona, at6o a Jesus akpénkpelé, akpoo agkitn
yen asaan afkitn mbefnan men wel nunne sé ayéle
ma tene, cal asiim ne at fyabm aleté nen. *® Jesus
yama: “Mbera nkép nkléré yéttena. Téo kepcé.”

9 Cal atikne tita saan, akath al 616 nédn na Jairu
alama no6dn fngsocolundé ayama mberé 16od. Uét b6n

ub6ti Andan. *° Jesus siim wel saanne ne: “Aya Jairu
umok kpénép, kop sén klo. Ake niét.”

>l Ben akathne akula, aét is al yat keen, s6n Pedru,
Tiagu ke Jon ke fama ke yaama, naffula. > Befiag
men nlec benkokkpa, Jesus yabama: “Baa mék leec
ét 16od akpokpone.”

>3 Befian théma, beul ya é 160d. >* Jesus thakma
afcef, atookma aya: “Affula, sit.” > Fyabm bith té
aen, asit acaté Jesus yabama gunna en wel gémma.
*¢ Befama ubé6tté ké bama ke fayé, ma Jesus yabama:
“Ba mOk saan wel ma resne.”

Jesus it benrdn nen ncefmen ke bessebm.

9 Asucol benrén nen ncefmen ke bessebm a fjon
bama kmara ke fité ktéra buulé men at yéttena
kesaaké. % Ait bama yaa bee téo saanta flama Naala,
yéttena besaaké at. > A saan bama: “Mdkna num wel
6 wel a yobré mokna thak kata balak afcef, kata
fsakui, kata wel némma, kata kbées, mékna num
kyatil kssebm. * Abdn be tukopne baa natena aajé
katna flé ba yanne affjtéra ma. ®° Ma a kethéw be ét
ne baa tobok, komo6ko ba kene naan a ken baa yinka
ntunra nken nren be ke cal nkédn kw6o abama.”

® Benr6n nen téo be f6t angunda, angunda be nsaan
kennum keboéincé, be niiétte besaaké awela awela.

Frédis ke Jon Batista

7 Alama be tookne Erédis siim wel kene nres a ét
mara ula, ya bekolo ke nsaan yaa Jon sit a keloré.

8 Bek616 nsaan ya Elias akérelé, bekdl6 at ya u wéd
nbenresn nsaan Naala nii6 a sitté akeléré. ° Erédis
saan: “Npit yosna pké na Jon, agtar 6 ke eela nsiim
be nsaan a wel nen?” Agkék ké biikna nen.

Jesus non belanté gkuunto kcef wel né6mma

19 Komoko biitath nen bith tene be saan ma men
ma be sif ne. A num bama be yan be t6o awela al ét
ne ke, ksin) nke théw nBétsaida. '* Ma fnbun nbefan
ben ul be téo antaan nen, Jesus tubok bama, a saan
bama flama Naala, at a yétte be ken nanne ke
nfétte.

12Komoké 1ée ydolne benrédn nen ncefmen ke
bessebm t6o be solma be saan ma isy befiar) befiobé
boékn be mara téo akkdédn ke ngunda solne be t6o
kék kelepte ke wel pémma yaa ba kena a wela al ét
ne ke.

13 A saan bama: “Nonna bama wel némma.” Be
wélke be saan: “Ba ét téer) wel woélo sér kbén kcef
ke kethé bessebm, so61 nde ba téote us wel ngémma a
benan bok men.”

14 Befian) kene aajé be pat tékna kkonto kcef. A saan
ke benr6y pen: “Tumna bama yaa be méssé ntho,
ptho ncefmen ncef.”

> Abéma be ya be tum bama méssena men. '° Jesus
tobok kpon kcef ké, ke kithé bessebm ayodn kit ala,
a ya Aala wai, a amat ken, a gon benrén nen yaa be
ken tum a nkitn pbefian béké. ' Bama men ém be
moOm, kpér ma yéfne lith kota ncefmen ke kssebm.

Pedru kédn eela ke Jesus

18 F1é f616 Jesus kene nsak Aala en wéd, benrén
pen keké aajé. A kpaa bama: “Eela befiar) mat yaa
nke?”

19 Be wélkema: “Be mat ya uke Jon mat ne wassa
befian pko, be kol6 ya Elias, be k6l6 mat saan at yaa
wod benresn nsaan Naala nfi6 a sit a kel6ré.”

%0 A kpaa bama: “Ma baa bdk eela baa mat ya
nke?” Pedru wélke asaan: “Al Aala ettene kene
Kristu.”

Jesus saan wel pgke ragn pen ke kelérema.

* A gon bama fité yaa be mdké saan al 6 al wel
wol6. #* A saan bama: “Ubén ya Mbe Nalanté mira
kwel nfi6bé be ndar ke belama nbeyulé n6dn Naala
ke benlam lam nfité na Moisés ke ma nl6 be kema
nyabm a flé fyabal a ke nsit a kel6ré.”

23 A ya bama at, nde al nar ne i régna a téer) 160
pko pen a can fbalak nksafial flé flé a réy fi.

4 En nanne kpaltina fyabm nen a ke fen nmarat,
ma en maratne fyabm nen akénta acorn ne fii ake fen
nkp6thdloét. »° Nkpal bela al ke ntéeny nde atéer
kobok fytéra men, ma amarat pké nen prépi. °* Nde
al rutul ne ni ke saanda, Mbe Nalanté kematé nben
rutul komo6ko akentene nben afcimbé nen, ke fena
fama ke fen nkthan Naala befiane. ¥ Cdssé nke baa
nsaan, bek6lé mbaa kene anu ét ke nléod katna be
benté biik flama Naala.

Jesus kédn fcimbé pen

28 Kintiké kédn res apkitn ben asaanne saan wé
anum Pedru, Jon ke Tiagu, aweré ke bama afcigcilat
téo saka Aala.

* Komo6ko akene
nsak Aala, fcum gen
biral, keyatil gen
pan kee fess, katna
kennat. *° Belanté
bessebm keké nsaan
keen, kene Moisés
ke Elias. *' Be benté
kefcimbé be nsaan
wel nkel6ré nen
kene nke aJerusalén cal ukene uthilnath. ** Pedru ke
beko6léma keneké aajé nen, kit mbama 1épké ke kpoo
be welé be biik fcimbé nen, ke belanté bessebm bék
keneké keen. ** Komoko belanté béké kemane nracr
benres Pedru saan ke Jesus: “Anlam lam ubon ya
bakena anu ba e mékés fiifé uyabm botn biike
bendré b6l6 bena Moisés b6étn ma bena Elias.” Ma
aétké ul wel akene nsaan.

3% Cal akene nsaan tita, fydimbu benté fléth bama
kembibca be kpénép komokoéd be kene nnat
afgdimbu. *° Latn yanté affydrimbu, saanne abé:
“Oke mbera ncétne siimetna en.”

% Komoko flad fé saune saanta be biik Jesus en
utira berek kléké bét saan al 616 wel wo6lo nkwel ké
be biikne.

Kepkesn narokti téepgne fndéla fvoo

3 KomO6ko both nfianne be kparété afcincilat fiybur
nbefian benté 1énna ke Jesus. ** Alanté 616 afniiokn
pbenan akokkpa asaan: “Anlam lam, nsakna fiin
mbera, yaa en ma utira ntéen. **Fndéla fvéo mat ma
yatn klakma, klakma tira amat fjaassa amat naté
anfon leté katna bluth mat yan absum ma. Umat ma
tifiat unkéma nar isna. *° Nsak benrér ré yaa beema
yan, béet mara.”

4 Jesus wélke asaan: “Baabdk ke befiar) étne béii
étne téen nkép nkl6 katna kemoko kela nke naté ke
baa? Ni nmuy ke baa. Numte fii mberé anu.”

*2Komoké akene nsol buulé kép ma anaté anfén
leté. Jesus pane fndéla fvoo wé, ayétte arokti anon
ma fama. ** Bama men be naté kekkélé cal be biikne
kendarn Naala.

Abé kwel Jesus yane kbéoté befiay) men, Jesus saan
ke benr6n gen: ** “Tumna saan wo akléren, Mbe
Nalanté beke ma ben non afcef ngbefian.”

* Benrén nen ét thak saan ma yaa uméte ké bama,
béet wen mara thaka, ma be kélé ké kpaana gen wel
ma asaanne.

Eela ke nke undag

¢ Benroén ben sit kefpkpéldé afokn mbama wel
nela ke nke undar) abama. ¥ Ma Jesus ul wel be
kene nsal acan) mbe uséii atum agkitn nen. ** A ya
bama: “Al tobok ne mbe 6 aftookera, fii atokop en

ma tokop ne i atokop en ettene fii. Abé en mas kee
us6f afnnokn nren i ma ke undan.”

49 Jon saanma: “Anlam lam, ba biik alanté 616 afian
buulé ke kmara nftookeré abefian, ma ba yama yaa
amoOké wen ya cal a ét ne ke en nthumba.” *° Jesus
ya bama: “Mdékena ma c6o, yaa en ét ne baa 16 a ke
kee baa.”

Beiiag) pSamaria 16 tobokna Jesus

>l Cal asolne ké nummena ala atum afnsalna nen
men yaa atéer) téo a Jerusalén. >> A it bekdlo yaa be
e t6o ankitn be e t6o beyat afjgunda nSamaria t6o
mékésna nen awela niiabna. > Ma befian) nfggunda
ma ét ma tobok cal be biikne yaa ake nt6o
Jerusalén. >* Benr6rn nen, Tiagu ke Jon be biik bya
nbenan béké be kpaa ma: “Andan u nan ba took
kcéo pala yaa kete walé ktéra ksau ke bama cal Elias
yane ké."”

> Jesus bithelé anpa bama asaan bama: Baa éttul
fndéla fve baa kerene. °® Ya Mbe Nalanté étte ben
sawa ke feyabm benarn, ma kpalti na mbama. Abé
ares afggunda f616.

Ulibit régna Jesus

>’ Komoko be kene ntdo a psin alanté 616 yama:
“Andarn, awela awela u kene ntéo, nke ntéo kuu.”

h9:54 Elias: ke asaanta saan Naala pné téer) ne kmara a mat te wal
kcéo nala, 2 Reis 1: 9-10.

*8 Jesus yama: “Kuutha téen yuu nbama, kithé
pkléen téer) kpab mbama, ma Mbe Nalanté ét téer
awela nwalna pké.”

>9 A saan ke alanté 616: “Benté ba t60.”

E saan ma: “Andan, is fii ntéoté kpéb baba kintit).”
%0 Jesus saanma: “Is beléré kpéb benthedba bel6ré
ma uwo téo u téo saan flama Naala.”

¢l Alanté 616 saan ma: “Andan nke ntéo kuu ma is
fii kintity ntéoté san befiag nédn ra ya nkena nroér.”
62 Jesus saan ma: “Al thakne kpukrp aniiin antaan
aétte bon sifa aflama Naala.”

Jesus it benrén pen 72

1 O Téo ankitn andar) c6d at benrén nen 72, ait
bama bessebm bessebm, ya betéo ankitn
akethéw men ke kwela akene ké pgres. * Asaan bama:

“CoéssO am rar) ke fayé, ma bessif rol. Sakna andar
kene atéenké nam ya eit bessif a am gen. * T6o na,
nke baa it cal gkbe ke nganél afiokny knén. * Mékna
num ranké fsakui, ksapato baa moké caté apsin
sumna befian).

> “A6dn baa yatne saanna kintidn, Nnar) yaa fcée i
ka aédn wé. ® A al 616 ke aajé kene en nfcée
kinsumren fcée i naté ktéra gen, ma 616 étmo ke
aajé kiite nai a baa. ” Naténa a6dn wé utira ba 6m
baa siik wel be téenne. Ya assif téer) téepka biéta
pen. Baa mék ke bom na 6dn 6dn.

8 “A baa yat akethéw be tobok ne baa, 6mna wel be
tumne ankitn ren. ° Baa yétte bessaké kene aajé, baa

saan bama flama Naala kath afiokn ren. '° Nde baa
yat a kethéw be étne baa tobok baa e yan a kethéw
nbama baa saan abé: '! ‘Kata ntunra nkethéw ren
thakne akin mba ba ke wen nkdl cal nténilé ktéra
mbaa, ma baa mara ula yaa flama Naala kath
kesolne ren.” '* Nke baa nsaan ya Aala ke nben
naksat befiar) gkethéw ko yéfne gbefiar) §S6déma’ a
flé nfthofé yofne kethéw ké.

Théw pbeiar étne bés nulké

13 “Cai u Korasin, cai u Bétsaida kfenal niiane
afnfiokn ren yalé ké a kethéw nTiru ke Sidén, befian
catne aajé ke ké nbésnulké titna nké be tumbelé
ksaku beydké ubela akénta pkthakat gbama. ** Abé
Aala ke nben siim assal gTiru ke Sidoy a flé nfthofé
y6fne baa. '° Cai befiar) nKafarnaun baa narn
yorelena katna ala, baa ke nwalé katna keran
Kendar).”

1 Téo ankitn asaan ke benrén pen: “Al siimetne
baa fii a siimet. En 16ne baa i al6 en léne fi a 16 en
ittene fii.”

Bithn benrér pen 72

7 Benrén nen 72 bithté kefcée be saan: “Andan,
Kemoko ba saanne aftookeré buulé mat ba simet.”

110:12 Benan nSodéma: Mat y6 ya kwel kwéo, Aala théd bama ke
kcoolé.
110:13 Beiiar) nSidén ke be ken nTiru: Be ét ke judéus.

18 Jesus saan bama: “Nbiik alama nbuulé cal nke
laclac a kébeté a ala. '° Nin na gon baa kmara nféta
kethé nkpol kek kaa kpoka fayé namacé men wel
weld ét baa ke mara yaa thak. 2° Aktéra gkwelké

men mok na cée sér) cal fydéla fvéo kene baa
nsiimet ma céena cal ktokéren kene kthiil nath a
ala.”

Fcée na Jesus

1 Kemo6ko ké Fdéla Fiiane lith Jesus fcée, a saan:
“Wai ta baaba andarn nala ke béca téer) ne kmara, u
so kwel ko a benar) besellé ke be ken ulne ukét ken a
benar étne ul wel wolé, kcdss6 baaba ya abé unan
yaa.”

22 “Baaba non iii kwel k6 men al 6 al ét mara ula
eela ke mbe ét ne ke faama al 6 al étul eela ke baaba
ét ke mbe, ke be ken mbe nar ne kédna mbama en.”

23 Abithilé a benr6n nen a saan bama a ksifi: “Pala
mdar) befian biikne wel baa biikne. ** Nke baa nsaan
ya besaanta fjsaan Naala ke belama nan ké biikna
wel baa kene nbiika ma be ét mara. At siimna wel
baa kene nsiim ma be ét mara siim na wen.”

Bof nfefii palanté nSamaria

%> Téen kene benlam lam nfité na Moisés nar ne y6
fiinfiinna Jesus asit akpaama: “Andarn, abela nmaraté
téer ka fyabm étne ke nsaw?”

%6 Jesus kpaama: “Wi fité flété Naala saan?
Aurémmo fen abela u mat fen siim?” % Asaanta

nsaan Naala wélkema:
“Con andanré ke ne Aala
ke fifiiré men ke wiré
men ke fairé men ke
nfsalnaré men. Corj at
alma usultandéne ke en
cal gu.”

8 Jesus yama: “U
wélke nkbon a u ya wen
u ke nben téeny fyabm
étne ke nsaw.” ?° Ma
anlamlam pfité Naala
nan ké kpaltena pké nen, akpaa Jesus: “Eela
sultandéne ke fi?”

30 Jesus wélkema a yama: “Alanté 616 yanté a
kethéw pJerusalén ant6o Jériko. Aléen ke biém
apsin bethakma, be luunma kwel, buuma, be
natmaté buisé. *' Apsin ma ptira ayulé nédn Naala
res aajé ben abiikma ne athaal aksif kél6 a res.

32 Alanté 616 matne wét kissif abdn Naala a res at
aajé abiikma athaal aksif k616 a res. ** Ma alanté
pkethéw pSamaria ke ne ké nt6éo keracé ben
abiikma ne asiim asal gen. ** Atéo asolma atasma
1été ay6kma y6ké ke mas aalma faal a kanma
aktéra gburru nen anumma aédn mberajé
atablema. 3> Ben both fianne a yan kbéss ksaté
ksibm a fon atéepke nédn mberajé a yama: ‘Naté
ma Niine, ken unanne wassat yéfne nkbées ko
nkena mben yéta kem6ko Nbithtene.” *® Jesus kpaa

anlamlam pfité
Naala, Abela ubiik,
abaab bdk eela
ubiik ya sultandé
ke alanté 1éngne ke
biém?”

3 Anlamlam nfité
Naala “Wélkema: en
wétmane.” Jesus
yama: “T6o u ya cal
ind yane.”

Marta ke Maria

38 Jesus ke benr6n ngen be oskol a psin mbama,
beyat afypgunda {616, anin 616 betook ne Marta wal
bama aédn nen. * Abé beama betook ne Maria
méssé ankitn na Jesus a nsiim saan nen. *° Ma Marta
afildé ké ke kessif kefi6bé a naté a nuikelandé, a téo
a Jesus a yama: “Andarn, wéte biika ya beanne is fii u
tira ke kessif? Yama a benté a wét ni.”

4 Jesus wélke ma: “Marta, Marta uke ufildé u
nuikelandé ke kessif kefiobé. **Ma wel wéd u téek ya.
Maria c6d wen masne boénca, bét ma wen ke ntobok.”

Jesus laam benrdn pen saaka Aala

Jesus keké awela wol6 ansak Aala, komoko
]. ]. asawlene saka anrén fen 616 yama: “Andar,
lam mba saka cal Jon lamne at benrdry pen saka.”
> Jesus ya bama: “Komdké baa kene nsak, baa ya:

‘Baaba, ba nan ya befian) men ena cim
ya u ke ufiane, ba nar) we ke Alama
mbenarn men.
* Non ba wel njémma
ba thékkpaane flé flé.
* Rutol kthakat mba, cal ba mat ne
rutul be ken mat ne ba thaakat at.
Umok ba is ba k6bé akbélat nauulé ma
raac ba al ukpame é.””

> Jesus tik lam benr6n pen aya bama: “Mbo6l6 616
nren mara téo aédn ganthedma nen kemandra
afokn, aya ma: ‘Anthedma, ribat fii wel npémma. ° Ya
anthedma ra ketene y6bré yal kath aédn ra, nét téen
wel gonna ngen.’

7 “En nkérdk wélke ma: ‘Umok i boti, wel res
psumpud bane, nlene aptandé ke nkbera nét mara
sita; nonna u wen.” ® Nke baa nsaan, yaa kata a ét
sit nonna nen, cal a nthedma nen kemane nthok a
catérema, a ke nsit a yon ma wel ma a nanne.”

“Abé Nsaan baa: Sakna bee baa non, kékna baa e
c6d, masna psumpud bee e baa ubut. '°Ya men en
sakne be kema non en kékne a ke nbiika en masne
psumpud be kema ben nubut. ' Fama neela ke
afnfiokn ren, nde mbe ma sakma fb6n ae ma fjon
flaakn, nde a sakma ithé ae ma non ithé nkpdl. > Nde
a sakma faa ae ma gon 4a ? "> Nde baa befiar ét ne
boén baa ul ya wel ubéiicé akbe ren, nsokena faaren
kene ala ke baa gon Frydéla Fhane a be ken sakmane.”



Lukas 11 55
Jesus bés auulé

14 Jesus bés y6 auulé alanté 616 ankéne ké is a saan.
Ben aulé ma yanne alanté é res a cuuk saanta. Fnbun
nbefiarn kene ké aajé wel b6té bama. '°> Ma
beniankma bek6l6 nfia ya é mat bés buulé kek kmara
alama ngbuulé betookne belsebu.

16 Bek6lé ma téo ma ké legkadna ke nfsalna fvéo.
Be sakma ya ae bama kédn nkmara kél6 Naala. '” Ma
can Jesus ulne npsalna mbama, aya bama: “Nfptéra
aalene afnnokn fke nbuf; abé at kula undan aalene
afnfiokn uke nkébé. '®* Nde alama nbuulé nsomot pkd
gen, abela flama pen mara bena catena? Ya baa saan
ya ni mat bésré buulé ke kmara na belsebu.

19 Akemo nde fii mat bésré nbuulé a kmara na
belsebu, a kmara na eela benrér ren ke bama
nbésré? Nkbe ren betira ake baa nben théfthof.

20 Kc6ss6 nke baa nsaan ya fii mat bésré buulé ke
nkmara Naala. W6 ke fnnane ya, flama Naala kath
afnfiokn ren.”

? Komo6ké alanté uthélé kénthdlne kene nkbéf 6dn
pen ke polo, 6dn ma mat kénthél, kwel a téenne
nkmat conkoloth. ** Ma 616 bente mo ben yéfmane
fayé a kema nnal a kp6th ma polo a ketene ncatal,
abé ake nra men a téenne awetel.

23 Al étne ke, ke fii en ma ke amacé ra. En étne nke
guét socolna, ema ke nlassa.

k11:21 Alanté uthélé: ke alama gbuulé. Alanté y6f mane afayé: ke
Jesus.

Bithn gauulé a al

24 Jesus saan: “Yaa adra auulé yanne al a mat naté
a nfédn aftharé ankék awela nnabna, a étmo biik a
mat saan: ‘Nke nbith awela nfiantene.” ** Koméké a
bithtene al 1é a wétma can n6édn unane umékseléndé
nkbéii. 2° A mat bith a téote kék buulé bekols fac ku
wod y6fma ne kpam, be mat yaat be méssé. Abé
npsawti nfyabm nal 1é mat técé ke thak y6fne
kintitn.”

Pcé nkcosso

27 Ben Jesus saune saanta kwel k6 men, amuntrara
nbefiay anin 616 s6okn Jesus, ayama: “Pala ndar)
anin réenane a yéltina.”

8 Ma Jesus wélke: “Pala nydarn abe ken siimne saan
Naala be ré7 cal u saanne bama técé alath.”

* Komo6ké fiybur beiian 1éneléndene aksiii na
Jesus, a cuuk bama saanta abé: “Befian) pklaké wone
kl6 be nsak kédn Naala. Ma nin kédn ko6l6 bét baa ke
nkédn, étne ke sér kena Jonas asaanta nsaan Naala.
0 Can Jénas kene ké kédnny abenan pkethéw gNinivi.
Abé Mbe Nalanté ke at nben ke kédn abefian nklaké.
1 F1é nth6fé Naala kene nkath alama unin fijtéra
nSaba, ke nsit robana benarn gwaba, ya en6 yanté
afgtéra {616 frajé bena siimna npselé nalama
Salomoéy. Ma nke baa nsaan en kene aanu a yo6f
Salomon. ** Abé ma tira benan gNinivi ke at nsit flé
ntho6fé, robana benan nwaba, ya koméké be siimne
saan na asaanta Naala, kene J6nas be bésnulké

pthakat mbama. Nke baa nsaan en kene afnfiokn ren
a yof Jonas.”

33 Jesus saan: “Al 616 nké lokpod fkandia anari
aram fen, 6 akpo fen fkuta. Ma a mat fen tum awela
ufuré, a befian bék ketene nfat mara biikna
fnkpodna. ** Fkandia nleté ke kit, komo6ké kit ré
kene nkbéii let ré men mat ke afnkpodna. Ma
kwomo let ré at ke nke abmé. **> Tum kléo ke
fnkpodna kene a u, fmdék ben naf nmé. ** Abé nde
let ré men ke afnkpodna wét ke ntéer) pcac b6l
kene nke abmé. Let ré men ke nkpod cal koméké
fkandia kene ncal.”

Jesus kpira kfariseus ke benlamlam pfité na
Moisés

% Komo6ké Jesus sawlene saanta, fariséu 616 kpauti
ma ya ae téo 6mté a 6dn nen. Abé Jesus yat améssé.
3 Ma fariséu é ub6t ma té, can a biik ne Jesus némté
ntar) wassana kcef cal niiité mbama. *° Abé Andar
yama: “Baa kfariseus ba mat wassa ptan gkenéka ke
ken Nkebélé. Ma kérék nren lith nksalna kwéo ke
fypéomandé. *° Baa caakan en yane ngkialé, anké at ya
korék? ' Ubéi ya baa e non bethalane kwel baa
téegne. Abé kwel men eke nkiiane a baa.

42 “Cai baa kfariseus, baa mat non Aala nnon nkdarn
nkwel ba mat ne yul kene nbatu, ke ngaficu ke kwel
men baa mat ne yul. Ma baa nké portal, cona Aala,
nin ya wel ulosé, wo baa téek ké ya, ma baa nmok
iss at k6léma.

43 “Cai baa kfariseus, baa nité méssena awela
gkintitn a 6dn nfsocolundé, baa nan at ya, bensum
baa ke fcimbé a kethéw.

# “Cai ya baa ke, can nthilé ént ne ténelé beiiar
mat ke féta klawé nfen ntan ula.”

* Abé u6d benlamlam pfité na Moisés wélke, a
yama: “Andan, au saan ma abé uke baa nét at.”

% Ma Jesus wélke ma: “Cai baa benlamlam pfité na
Moisés at, baa mat yedn benar feté flébé bodne
cana, ma baa b6k nké nan niny kata fmbe mmud ren
thén afen. ¥ Cai ya baa mat mékés kthilé besaanta
saan Naala befat abne. *® Ab6 baa mat kédn ya baa
nimi kessif na befat, ya bama ab ké besaanta nsaan
Naala, baa b6k naté mékés kthilé ma. *° We ma non
Aala saanté abnselé nen, nke bama it besaanta saan
Naala, ke biitath abé beke nabm bekél6 ma, be ke
nlopm bekélé. *° Can wé Aala ke nnaksat befiarn
pwaba cal ba abne besaaanta saan Naala, titna ben
mundu cuuk ne. > Titna aksam na Abél katna a kena
Zakarias, ba abne afnfiokn nméesa ke a6dn Naala.
CobssoO nke baa saan ya beniag) gwaba beke bama
nben naksat akthakat kw6o be yane.

>2“Cai baa benlamlam nfité na Moisés! Ba téen
kuupti gpsin, ma baa nké yat, abé baa nké at iss
beken tékne yatna.”

>3 Komo6ké Jesus yante ne aajé benlamlam pfité na
Moisés ke kfariseus cuuk ma robana ke fefii, be kpaa
ma kwel gkiiébé nsaan naajé. >* Ya be nkékké cal
nthaka gen apsaan, pa be mara maté robana.

Jesus na benron nen awel fncetandé

Fgbuy pbenar socolundé ké katna

]. 2 benfottandé, kintitn Jesus cuuk saanta ke
pbenréy nen, a ya bama: “Yana ngkboéi ke kpun
nkfariseus kene fncetandé. ? Ya ét téery wel 1éthene
étne ke nben kpune, nin wen solene étne ke nben
ulé. * Abé at men wen baa saanne abmé uke nben
yan a lée, weno wen baa saanne afsoo aflejta kérék
uke nben saanté aktéra pfaasn pa men siim.”

Eela ba tékna koélena

* “Benthed mara nke baa nsaan mékna kélé beken
matne ab leté, abé bét mara ya mas wel wélé. > Ma
nke baa nkédn alma baa téekne kéléna: kéléna Aala,
kene aabmo atéen) nkmara nkpara wee akeran
kendan. Kcéssé enma ba téek koléna. ® Kwalé becef
nké usselé kekbées kkrocon? Ma Aala nké thelé niy
uwdd gbama. 7 Té ul nko ren Aala rémwen Mdkna
kolé, ya baa téen nkpal ndan yéfne kwalé ben6bé.”

Napa 6 160 Kristu

8 Jesus saan, men end en saanne ankitn fbefian ya
ake enda, ni Mbe Nalanté nke nben nsaan ankitn
nkthan Naala ya ake enda. ® Ma en l6ne iii ankitn
pbefian, gkema nben 160 at ankitn gkthaan Naala.

19 Al saanne wéo Mbe Nalanté Aala kema nrutul,
ma en saanne woo Frndéla Fhane, Aala ét ma ke
nrutul.

1 Kom6ké be numne baa adédn fnsocolundé, ankitn
pbelama 6 aflama fndar théfna, baa nmok naté
kepnteptebelé, kepnsalna abela bake nt6o saan we
bake nt6o wélke. '? Ya Frydéla Fiiane ke baa nijon
komo6koé ma wel batékne saanta.

Mbunthol pabane étne sel

13 Alanté 616 afnfiokn nbefan befiébé nsaan ke
Jesus: " Andar), ya beababa ba wetelindé kethul na
faaba." '* Ma Jesus wélke ma: “Alanté eela tum fii ya
neke anthéfn 6 anwetel nkwel afiokn ren?” *°> Abé a
saan ke befiany) men: “Tumna kl6o baa iss fpdmandé
nfefii ya fyabm nal ét ke a kwel nkfi6bé a téenne.”

1 KomG6kd ma Jesus saan bama kenmébti ko:
“Alanté ubane am 6math ufiébé afcin ngen. ' Abé a
cuuk salaa apké pen: ‘Nét téen) awela ntum na 6math
wé. Abela nke fia?’ '®‘Yéo, nijul wel nkene niia. Nke
npatat fkulra gan nnis kél6 nkdan, aajé nke nsot
6math ra men ke kwel k616 ntéen ne.” '° Abé ne ben
ya leté ra. Alanté ucée! Uley 6math kenane ntéek
knina nkiiébé yabm, uémté, ussekn, u kpo. *° Ma Aala
yama: ‘Alanté, uncakn kemanda ko uke l6od, uke ni
gon fyabm ré. Kwel ko uler) ne eela kete ken nben
nateré?’” #! Jesus sawlé saanta: “Ab6 u mat ke, ke al
socolne kobok a pké nen. Ma ankitn Naala a ét bok.”

Koba kloo Aala

*2Téo ankitn Jesus saan ke benrdr nen: “Wenma
pon nsaanté baa ya mékna naté kepntepbelé a

fyabm ren ke kwel némma nigp ke leté ke kwel
nptumna. # Fyabm yof wel némma, leté yof wel
ntumbelena. 2* Ninna a kithé gkléen; benké am, bét
téer kul, nin 6dn nlengna kwel. Ma Aala mat bama
rossén. Bét téen pkpal baa yoéf kithé gkléen. *° Eela
nbaa mara salaa katna a bon kenfotna nen? % Nde
baa étmo mara ya kwel ks6n kéo. We non sé baa
nsalté a ké16? ¥ Ninna anthélna nta cale umatne ramy;
unké sif, nin unké tetn gkiidma. Nke baa nsaan kata
alama Salomoéy keke bok pen men a ét githé can
nthélna nta. V4 Aala nith fandé gkpdl matne kpun
waaba ke bluth we théré akcéo nsokona baa rolne
nkop nklo.

29 “Abé baa nmOké naté kepnteptebelé a salaa a
wel njémma ke wen nsiikna. ** Ma befarn étne ul
Aala bama mat ke kéka kwel k6o. Abé fadn kene
Aala ul ya baa thékpaté wen. *' Wel baa téekne ya
kintidn kékna Flama Naala f6dna can Aala nanne, ae
baa ben non kwel kéo.”

Kobok ala klawé

32 Jesus at saan: “Baa nkbera beséii mok na kélé, ya
Fadn nar) baa nonna Flama. ** Usna kwel baa téepne,
baa non kbées ma benalba. Baa kék granké étne ke
nthd, baa leny kobok ren ala, awela kédne ke nsaw,
awela byém étne mara yémna nin kogkpon étne
mara 6mma nken. ** Ya awela kobok ren kene aajé
ma fefii ren mat ke.”

Bessif matne kpéf

3 Jesus saan at mékselena: “Baa mabé kfaal. Baa
yef fkandia nden. *® Kena can nbessif kene niién
andag gbama, ketene nbith abrén a komoékoé a
kathne amas psumpud beres buubud ma. * Pala
ndan bessif béké andan nbama wétne be nkpéf.
Cobsso nke baa nsaan ya ake nmab kokérya, atum
bama bee méssé améesa a kath awet bama. ** Nde a
bithté kemanda kendarn, 6 kepncen, awéet bissif bék
nkpéf be aalath. * Siimna wel wé, nde a téegké 6dn
ul ké koméko ayém ketene nben a ét ma ke nnis aut
ma keneu. *® Abé tabelena ya baa éttul kom6éké Mbe
Nalanté ketene nben.”

! Pedru kpaa ma: “Andar), u non kenmébti ko a
baa bitira, 6 pke ben mbekd4l6.” ** Andan wélke ma:
“Eela ke assif usselé 6 ulosé andan nen tumne ktéra
nbessif nen, ya ae bama ke gonna fémté a komoké
1ée tékne. ** Pala ndan assif é, kom6ké andan nen
bithtene a wétma anfa pcalma ptira. ** Céssé nke
baa nsaan, ake ma nben tum afndar) nkwel nmen a
téenne. * Ma salna ta wel wo ande assif é, sal a pko
ya andan nen keté nnufelé bithna ares a cuuk féra
bissif ma belanté, ke binin, a npémté ansekn
anrékém. *° Abé andar) nassif é, kete nben bith flé a
étne ul komoéko a étne yonka. Ake ma nnaksatn ke
fayé awénol ma ke benan étne ul Aala.

47 “Ma assif ulne wel andar) gen nanne, ma a ét
mékselé, nin étya can é nag ne beke ma nnaksatn ko
puna. *® Ma en ét ne ul wel andan nen nar ne, aya

wel tékne puna, ake ngulé nrocon. Abé en be nonne
ufiébé beke ma nben sak ufiébé. En belentene kl6o a
kwel kfi6bé beke ma nben sak ufiébé.”

Jesus numté fnwetelendé

49 Jesus at saan: “Nbenté kpara kcéo afptéra, nnar
ya ke yef. *° Ntéen) muna pcal b6lé, ni nsiim fvéo
katna flé wel wo kene nkath ures. ! Baa niiande
nnumté fcé afngtéra? Nkéne abé. Ma nnumté baa
fnwetelendé. > Ya anu t6o ankitn befiar) becef aédn
uwod ke nwetelendé, baabm ke nmac bessebm,
bessebm mac baabm. >* Abé at befama nkbe ke nmac
pkbe mbama, nkbe ke nmac befaba, beama nkbe
benin ke nmac gpkbe mbama, gkbe benin ke nmac
beaba, bemama ke nmac benin nkbe mbama benin,
pkbe ke nmac bemama mbama.”

Kérlé nkomoko

>* Jesus saan at ke fybun nbenarn: “Komdéké baa
biikne fdimbu yanté baa mat saan ya 1éssé ke ntobm.
Abé u mat tob. *> Kom6ko baa siim ne frydéla nrélté
ktéra baa mat ya, waaba both ke niiu. C6ss6 u mat
fiu. °° Benrdkelé baa ul lembatna kérlé nala ke ken
pbdca. Abela baa éte mara ula kérelé pkwel kene
nres.”

>7 Jesus sawlé saanta aya: “We non baa éte mara
ula wel kene ulosé a ké ren? *® Komo6ké u kene nt6o
ke amacé nauu afthé6fé, kék can nmékésna saan ken
apsin. A moékna ben num afcef na gpthéf, anthéf

nmoékna ben fon apolisia, polisia benna tum a
kalabus. *° Nkena nsaan ya u ét ke nfian aajé ntar
yétana fbés.”

Nbéspulké 6 keloré
A kemoékoéma ketira befiar) bek6l6 kath ké

]. 3 aajé be cuuk saanta Jesus, wel nbefian
pGaliléia Pilatu itne ké aba koméko bekene piia
ncinte Naala. 2 Jesus wélke, a kpaa bama: “Baa sal
ya befian bék téecé thaakat yof ne befian) men kene
nGaliléia cal be munne kwel k6? * Nke baa nsaan,
wétke kcbss6! Ma nde baa nmen baa ét bésnulké baa
ke 160d pcalma béd bama bok 16odne. * Onthena
benarn ncefmen ke betala nfgunda nSoloé bék,
l6odne ké komoéko 6dn oforé kobétene klawé nbama.
Baa nted nde be thaakat y6fne befan men kene a
Jerusalén? ° Nke baa niia pkéne abé! Ma nde baa ét
bésnulké baa nmen baa ke nléod pcalma béd bama
bok l6odne.”

Kemébti npta be tookne figera ét ne rée

® Abé Jesus non bama kenmébti ké: “Téen keneké
alanté thakne ngpdikn gpta bod be tookne figera a
sokne afwarnna nen. Komoko a téone kéka fydéna, a
ét biik f616. 7 A saan ke assif nen: ‘Nin! Ores klakké
kléssé kabm ni matne t6o kéka pkdéna abfigera, fii
nké biik wel wélé. Casben! Ya biselémo pke nnan
kenthopna nbdca, ntar réena wel wél6?’ ® Assif
wélke a saan: ‘Andar), isben kepnninbé ptira. Nke

ntef pkbala nben ntum cinte. ®* Nde mnina ke te nben
pdémo, wobon. Nde pétmo rée, u ben it cassa.”

Jesus yétte anin 616 flé gkyab

19F1é pkyab f616, Jesus nlaam ké a6dn fiysocolundé.
1 Anin 616 ke ké aajé téenne kléssé ncefmen ke ktala
keneké ussaké, ke fdéla véo. A matké féd ankuca anké
mara sara leté npkbéii. '* Koméko Jesus biikmane, a
tookma a yama: “Anin ukesselé.” * Abé a tum fcef
klawé nen, komokoma tira assaré, a cuuk cimna Aala.

4 Ma alama nédn fiysocolundé eefia cal Jesus
yéttene flé gkyab. Aya ke benar): “Téen klé fac
pkessif. Baa maraté bentena kesselena kléké, ma
étne ke flé gkyab.”

1> Andan wélke ayama: “Anréokré! Antar al6 al
pbaa nké kbas lamba en 6 buuru nen a flé gkyab,
t6o sektenanen. '° Anin 6 ke mbe na Abrén, auulé
tumne kerag kléssé ncefmen ke ktala. Ya we fjonsé a
étte téek kpala flé gkyab? Cal a téenne kwel ko.”
17 Abé bemacé na Jesus naté ke kurutolna cal a
wélkene bama, ma fgbury gbefian men naté ke pcé
ke kwel kbéoté nkdan ayane.

Kemébti nkepdapna nFlama Naala

18 T6o ankitn Jesus kpaa: “We Flama Naala mébn?
Ke we nke fen nmébti? '° Fméb cal nflaa gpta be
tookne mostarda alanté thakne a sok asoba pen. Pta
ran nnafi pta npdar, kithé gkléen ben tum kpab
pbama a klayma.”

20 Aat kpaa: “Ke we nke nmébti Flama Naala' ke
wen?” 2! Fméb can panin thakne ta urocon matne
bimte kbon be tookne férméntu ababal wen ke
klekta kabm pfarina, katna ubim men.

Pud psoéi

*2Komoko Jesus keneké ntéo a Jerusalén amnmarn
a théw ke ngunda, Anlaam befiar. ** Al 616 kpaama:
“Andan, beken kene nkpoéthelé be rol?”

A wélkema: ** “Yana fayé yatna apsumpud psén.
Ya nke baa saan ya befiar) beni6bé ke nben kék
yatna, ma be ét ke nmara. * Komoéké a téenké 6dn
sitne a bar) psumpud. Baa ke ncaté na afvyalé baa
cuuk masa psumpud, baa nfia: ‘Andan, andan,
ubudba.’” Ake baa nwélke: ‘Nétul, kebela baa keté.’

26 Anu baa ke ncuuk saanta: ‘Ba 6mté ba siik ke u; u
matké laam benarn a kethéw pba.” # Ake baa nwélke:
‘Nétul gbad baa ketene. Racna i, baa men matne ya
kwel kwdo.” *® Baa ke nlec aajé, baa thop ksec,
komoké baa biikne Abron, Isaki, Jaké men kebe nres
psaan Naala a Flama Naala, baa b6k keté npatté
afyalé. ?° Befian) kete nfian kethaifielé ke yol ke fcef
fémti ke fawla, be méssé améesa a Flama Naala.

30 Kcbss6 nke baa nsaan téer) beken kene bensawti
kene nben ke bentit, bek6l6 kene bentit ke nben ke
bensawti.”

113:20 Flama Naala: Ke befiar) nagne ya Aala eke alama pbama

Jesus tep Jerusaléyg

31 Kom6ké ma ketira kfariseus bek6ld kath kesolne
na Jesus be yama: “Yan anu u téo awela woélo, ya
Erédis nagna aba.”

32 Awélke aya bama: “Téona baa saan cakla é ya i
6 fii nbés buulé fii nkes benar klé krocon kéo. A flé
fyabal nke nsaw kessif ra. ** Nke nf6t waaba bluth ke
f6lé, ya wét bon ya asaanta nsaan Naala 16od aknalé
pkethéw nJerusalér).

34 “Cairero Jerusalén, Jerusalén, matne ab benresn
psaan Naala, u mat safat ke klakn be ken Aala
itnatene! Kyas kkrémi nnar socolna gkbe ré can
pfiék matne socol gkbe nen kacfi gklafan nen, ma
wét nag! > Klakké be keté baa nuas ke kédn den.
Kcésso nke baa nsaan baa ét pat ke nbiika ptero
katna flé baa kene nfia: ‘En bentene aftooké Nandan
atéek cimelena.””

Jesus yétte alanté téepgne kessaké npassa

Jesus yat addn nalanté 616 kene at unday

]. 4 pkfariseus flé gkyab, t6o 6mtena. Benar)
kene ké aajé be niiin ma nkboii. * Alanté 616 keké
aajé usaaké kefi ma ke kcef ma saa. At6o asol Jesus.
3 Jesus kpaa benlamlam nfité na Moisés ke kfariseus:
“Fité Naala saan ya ba mara yéttena al flé nkyab, 6
nde ba ét mara?”

“Be ét wélke wel wil4. Abé Jesus kees alanté,
ayama res. ° A kpaa bama: “Nde 616 nden téer) buru,
6 lamba, akébé abuu flé nkyab wét ma ke ntéo

yanna kom6ké ma?” ® Be ét ma ké mara wélkena wel
wolo.

Bwal ngpké

7KomoOké Jesus biikne ké befar be kpawtetene
ncokn awela ub6ncé nmésséna. Abé anon bama
kemédti ko6 aya: ® “Komoké al kpauti nane ablokré,
umok kék méssé na awela nftooké, ya mbo6lé amaraté
kpautina al 616 pftooké. ° Abé al kpauti nane, é
marana benna ya: ‘Sit unon 6 awela wé,” abé uke nsit
utéo méssé affycokob nkektan ke kurutolna. '° Komo6kd
be kpauti nane, t6o uméssé antaan. Abé en kpauti
natene benté aya na: ‘Anthed mara, sitté uben méssé
anu.” Abé uke ntéer) fcimbé ankitn nbefian) umésséne
ke bama améesa. ' Men en yot ne pké nen be kema
nben wal, en walne pké gen be kema nben yot.”

12 Aya en kpauti mane: “Kom6ké uke ne nl6t
wafina 6 kefa, umoék kpauti benthedma ré ke
bebeafaré, ke be téenkeré nin be ken usoltandene
boboké. Be nmoékna at ben kpauti, abé we ben tobok
byéta ré. > Ma komoké ukene nfia pcé, kpauti befarn
befialba, befiatane, ke beféme. '* Abé we téen pala,
ya be ét téen wel niiétana nu, ma Aala kena nben
yéta komoko asitne befian belossé.”

Kemébti npcé npday

15016 ma kene ké ke bama améesa siim wel wé,
aya Jesus: “Pala gpdar ke benar kene nben mala
pcé a Flama Naala!”

16 Jesus wélke ma: “Agon keméti ko, alanté 616 ya
ké pcé gpdarn, a kpauti benan befiébé. '’ Kom6éké ma
kath, a it assif en t6o saanta benar a kpautine: ‘Baa

benté nsawlé klako!” *® Ma be cuukma wépcena
uwdd uwdd: ‘En gkintit ya; nhal us fvel nke fen ntéo
fiina. Nsakna u fi rutul.’ *° Oléma ya: ‘Niial us
klamba fcefmen, nkeb6 abpsin t6o ninfiinna nbama.
Nsakna u fii rutul.” ° 016 ya: ‘Niial 16kéd, nétke
nmara t6o.’

21 “Abé assif bith a saan andar) wel be saanne.
Andan gen paté ke fifii aya: ‘T6o soksokn abnkpon
ke kwela benary matne socolundé a kethéw, numté
anu bennatane, ke beféme, ke bubulane, ke
bethalane.” ? Téo ankitn assif yama: ‘Andan, nia
wen u itne fii ya, awela nmésséna tik.” > Andan nen
wélkema: ‘Yan u t6o abpdal ke sin usén, ulaate
bama soksokn bee yat, pa 6dn ra mara lethna. ** Nke
baa nsaan ya, ni) uwdd gbelanté bék be kpautine
l6ne be étke ném wel wél6 nédn ra.””

Can nkee andérn na Jesus

2 Fl1é £616 fybun nbefian ke ké nkés Jesus. A bithelé
aya bama: *° “Nde al nanté bena a fii, a étte fi con
ayo6f faama, ke yaama, anin nen, ke gkbe nen, ke
bebeafama belanté ke benin, at ke pké nen, a ét
mara kee anr6n ra. % Al ma étne nar rénna i cal
nkene nléod, a ét mara ke anréy ra.

8 “Nde 616 nden nar nisna 6dn, kintid a téen
mésséna a nin nde kbées a téenne téek mékésna 6dn

ma. * Nde a éte ya bé, acata gnew gkintit tira, a éta
wen mara sawtina, befiar) men biikne wen, be kema
nléyta, *° beke nifia: ‘Alanté 6 cuuk nisna 6dn a ét
wen mara sawna.’

31 “pcalma bédn ptira, nde alama 616 ke ntéo
somotna angelma, a téer) mésséna kintid a fiin nde
ené ke bess6ndé gkonto ncefmen, amara somotna en
ketene nben 1énna ke en ke besséndé ngonto
ncefmen gssebm. ** Nde a étmo mara a téer ita
benar téo tumna fcé ke alama é, awé é tik tita
keraacé. ** Abé 616 nden ét tene is men a téenne a ét
mara ke anrén ra.”

Befiap napne Aala ke cal ntéom

3 “Téom boéii, ma umatmo ke nthobna gwen, we
mara wen tumna othélté. 3> Uwét kpal wel woélé, at
unké béfi tumna abéca nsokena sifaté wel wolé sén
kpelakna wen. En téenne kl6 nksiim ae siimbelé.”

Nganél matne
Be gkpaa mbyéta pko ke benary bekélo

]. 5 pftooké viwdo matké té6o men siimna wel
Jesus ke ne nsaan. % Befiar) be tookne kfariseus ke
benlamlam pfité na Moisés bekacma méa be nsaan:
“Alanté 6 mat méssé ke befian nftooké vwdo angémté
kebama.” ® Jesus non bama blum bd, asaan:

*“Nde 616 gbaa téer) ksaaka sér), uéd binma maré a
éte ke nat ncef men gcef ke ntalda kebecef kebetalda
bék aftharé. Awela bekene nrék, ares t6o kéka udd é

matne katna acotmaté. ° Komoko ac6tmane acée,
acanma abakma akpaakr. ® Komo6ké akathne akula
atook benthedma pen ke belanté asultandéne ke
bama asaan bama: ‘Wétna ni céa ya nganél ra matne
ké Ncétmaté.” 7 Nke baa nsaan, ya abé pcée ndarn
mat ke ala komoéké al pftooké vwéo bésnenulké nen,
yo6fne fcef men ncef ke ntalda kebenarn becef ke
betalda ke ne beluusé étne b6 bésnanulké.”

Fbés matne

8 “Nde anin 616 téer) kbées ncef men gprata,
f6odnma benma maré a ke fiif fkandia atas 6dn ma
men akékfen kessin kessin kadna acétfen. ® Komoko
acétne fen a ke gsucol benthedma gen benin ke
benkelma benin asultandéne kebama, a ya bama:
‘Wétna fii céa ya Nbiik nfbés ra matne.” '* Nke ba
nsaan ya abé pcée mdar ken ka afnfiokn nthan
Naala. Koméké al nftooké vwéo bésnenulké pen.”

Mbe mat ne

1 Jesus saan at: “Téen ke ne alanté 616 téer) ne ké
mkbe bessebm. '* Us6ii ma a ya fama: ‘Baba, nun i
kethul na fii.” Fama yan ken men awetel bama
bessebinte mbama.

13 “Ures klé krocon uséii ma usi) men atéen ne
asucol nkbées nen ares afntéra {616 frajé, aajé acuuk
wassat na gkbées nen ke benin mat ne us kleté
mbama. '* Koméké assawne wassat na nken men, kol
undar) ben ké ke afptéra naajé acuuk siimna mbd.

15 Ares kéka Kkissif
afcef nalanté fytéra
naajé éitma t6o
rOktena kombé afwel
nen. '° Anan ké 6ma
ruu nkombé mat ne
6m, ya a ét téeq al
» kema ne ngon wel
wolo.

17« Acuk salaa aya: ‘Bessif beréme baba téen kwel
npémma yo6f bama, fii 6 anu Nke 160d ke kol. '® Nke
sit, ntéo beth na baba, Nfiama: Baba, nthakat
ankitn Naala, Nthakat ankitn na u at. '° Klakké Niiét
kpal wel wol6 pa utook fii mberé, ma ya fi can
nassif na u 616.” ° Asit komo6ko naajé, ares beth na
fama. Ben akene kerajé, fama biikma asiim assal
undan pa en, arét, amoékma athétma kloomkbo
kfcée. > Mbe ma yama: ‘Baba, Nthakat ankitn Naala,
Nthakat angkitn na u at, klakk6é Nnét kpal pa utook i
mberé.” 2 Fama ya ke bessif nen: ‘Numnaté sukn
kwel kbéficé ké, ba tumbulma, ba tumma fykodn
afbe mud, ba tumma ksapato. > Ba numté mbe
pfiaandé ubbofé é, baab ma, ba émna, ba céena.
**Ya mbera 6 16odké ma klaké ayét, amat ké
nbiikma.’ Be cuuk ke kpcé.

2> “Mbe ma undan ke ké akpdl ben abithtene katna
asul kula asiim lep ke fielé. ?° Atook assif na fama a
kpaama: ‘Wi wa?’ ¥ E yama: ‘Uséfi dé bith té, faaré
ab mbe pfiandé ubbofé é, aya abiikma uyété wel6

étma te ya.” ** Mbe ma
undan thak fiifii, al6
yatna. Fama yanté
abélat ma. * Ma
awélke fama ayama:
‘Nsifidna can naran
klésé nfiobé, nen Nnét
16 fité na u, ma sé wét
fii pon mbe nalaa pa
phaté bliké ke
benthedma na fii

N

belanté. ** Mbenau 6 ==
bithté, wotétne nkbées = i
na u men ke benin e

mat ne us kleté
mbama, wab ma mbe
phandé ubdofé é!’

3l “Fama yama: ‘Mbera, u6 ke keni. Kwel na fii men
ke kendé. ** Ma ubéii ya ba yana bleké, ba céena, ya
usén dé mat ké abigilé. Amép ké en 16od ne ma
abithté uyété.”

» x\
R
\_3'

kenmébti passif étne ke en gkébaté klé

1 6 Jesus saan at ke benrén nen: “Téen ké alanté

616 uboké téenne andar) bessif, be ben ma
saan yaa assif é kema nuasad kwel pen. ? Andar
tookma, a kpaa ma: ‘Wé ke we nsiim be nsaan
aftooké ré? U ke ni nkédn cal u matne sif, nke na
nfiaan a kissif.’

3 “Assif é kpaa pko nen: ‘We nke nia, cal andag
na ni ya ne a ke fii niaan a kissif? Nét téern fayé
ntefa boca; ntéen kerutolna nsaka siméla. * Ma
nnul wel nkene nfia, koméké be yanne i a kissif,
benthed mara I fii tobok a kédn nbama.’ > Ares a
took bama wéd wdéd be ken ribat ne Andarg nen. A
kpaa en pkintitn: ‘Gréemi uribat Andan na fi?’ ° A
wélke: ‘Ktapké nnoké sén.” Assif yama: ‘Tobok
pkrib ré, wétat ke nnéta y6gé ma men, méssé
soksokn uthil ncefmen ncef.” 7 Agkitn a kpaa 616:
‘W6 pgréemi uribat?’ A wélke ma: ‘Kthém gmalu
sén.” A ya ma at: ‘Tobok, gkrib ré uthil ncefmen
ntala.’

8 “Andan cim assif ufanté cal aya ne wel ke gpselé,
ya befian pfvyalé f6 be sel mékésna kwel nbama be
tira yof ne a befan ulne fkpudna ° Nke baa nsaan,
cagna kobok nfvyalé f6, baa kék benthedma ke ken,
ya komoko ke saune, benthedma ren bék bee baa
tobok akkula étne ke nsaw. '° En kene ulosé a wel
uson, at a ke nke ulosé a wel undag. En kene unanté
a wel usén, at a ke nke uiianté a wel undar. '* Nde
baa ét biikalé belossé a kobok pfvyalé f6, eela ke
nnar) onna baa kobok nc6ssé? '* Nre a wel pbeiiarn
baa ét ke bolosé, wen kene nke wen nren eela ke baa
wen njon?

13 “Nin assif 616 ét mara sifidna bendar bessebm a
wakma tira, ya téer) nana wod, a yof 616 ma; a ke
nke usawlé sifidna wéd asiu 6léma. Baa ét mara
sifidna Aala, baa sifid at kobok.”

Nkpal pfité

14 Kfariseus bekdlé nanne ké kbées, ben be siimne
kwel ké men Jesus saan ne, be léitama. > Jesus ya
bama: “Baa ke be ken mat ne nar) kédna ankitn
pbefian baa ke ngkbéfi, ma Aala ul fifii gren, ya wen
alanté rantene pa Aala unikeleth.

16 “Fité na Moisés ke karta nbesaanta saan Naala
téepké fayé katna komoké na Jon, tidna komoko ké,
kennum keboéiicé Nflama Naala a ke nsaanté; befian
men ke niia fayé yatna a fen. '” Mékna sal ya, fité ét
téen) gkpal, ma ftiktén gkpal! Umas caca ala ke béca
res, té pa pthiilna fso6n yanelé klawé nfité Naala.

18 “pcal bé, alanté isne anin nen, a num 616, ake
abrélé. En numne anin alanté nen 16tene, ake at
abrélé.”

Alanté uboké ke Lazaru

19 Jesus saan kenmébti ké: “Téenkene ké alanté 616
uboké mat tumbelé keyatil kefiaafé, satne usa, a mat
6m wel usume, a mat coba gkboéi. * Téepgkeneké at
alanté 616 unalba be tookne Lazaru, be mat ne lig a
psumpud naboké 1éti lith ma leté. ** A mat ké nag
6mma kélékélé mat ne kébé kacii nméesa njaboké.
Kbit propi mat t6o motha nen 1été.

22 “Flé f6odn afialba é 160d. Nkthan Naala numma a
wela na Abrén™. Aboké at 160d, be kpéb ma. > Na a
wela beléré akeké a keran kendar. A wed kid, a

™16:22 Abréy: Fama pbefian men, képne kl6 Aala.



76 Lukas 16, 17
biika Lazaru na kerajé, a wela wéd ke Abrér. * A
kpool ke fayé, aya: ‘Baba Abror, téer) assalra, it
Lazaru ae n6om flol nfgbemud nen a wéré a coélte ni
kerémat, ya nke nlibu ke fayé akc6o kd.” * Abroén
yama: ‘Nbe ra unthé ya utokop ubdicé afyabm na u,
Lazaru sén woo utira klaké be nlénlénma, wé uke a
kerar. % Et nat ke wé, be tum buu gpdar pcunké
afnnokn gba. Kata al gba nar) kambalna ambad gren,
a nké mara; at al 616 ngbad ren a éte mara kambalna
kobd.” #” A yama: ‘Cal ukene ab6 baba nsakna uma it
a 6dn na baba. * Ya ntéen be byanne becef; ae bama
téo saan ya be mokté benté a wela pkerang ko.’

29 “Abrén yama: ‘Be téen saan na Moisés ke wen
nbesaanta saan Naala, be léer) wen nimena.’ *° A
yama: ‘Nau, baba Abrén, ma nri al 16od ne a sit a
t6o bama saan bee bésgulké.’ 3! Abrér yama: ‘Nre be
ét siim saan na Moisés ke wen nbesaanta saan Naala,
kata al 16odne a sit a tbo bama saan be ét ke nnan.”

Kthakad ke rutulna nken

Jesus saan benrén nen: “Kwel matne tum al

]. 7 kobé a kthakad, téek kee, ma cai al nonne
keté. 2 Ub6ii ya al é, be ema al flaakn fndag a fladn
be kpadma ac6ké, tépa a tum usén 6o kébé a
kthakad. ® Tabelena ke ko ren.

“Nde beafaaré thaakat na t6o u nama, nde
abésmonulké wema rutul. * Nde flé féodn a thakadna
kyas faac ke f6odn, a benté a sakna ya wema rutul,
rutolma.”

Nkoép pklo
> Biitath sak Andan: “Bonba nkép nkl6.” ¢ A
wélke bama: “Nde nkép nklé baa téenne keké psén
can nflaa gkuula, baa mara ya mdikn gpta bé:
‘Kputhé ke kpul ré men u téo soké acéké,” pke baa
nsiimed.”

Wel assif téekne ya

7 Jesus saan: “Siimbelé na, 616 gbaa mara téepka
assif kemane gkpassad, 6 anrékti ma kthama,
komokoé a yantene akpoél, nde baa ema ya: ‘Benté
soksokn u méssé améesa, nkena gon wel némma?’

8 Nfiande pkébé! Ma baa mat ya: ‘Mékés iii kefia, t6o
u téo wassé u yuntat kwel u benté u wet i ném,
nsiikn, abé u mara 6mma usiik at.” ° Ni) baa nké ya
assif é wai, can a yane wen baa itmane. '° Abé utéek
kee ke baa. Kom6ké baa yane men wen be itne baa,
saan na: ‘Ba ke bessif étne kpal wel wolé ba ya sérn
wen ba tékne ya.””

Jesus yétte belanté jcefmen téepne kessaké
pkerokcé

1 Komo6ké Jesus kene ntéo Jerusalén, a res a
flookn nSamaria ke Galiléia. '* Kom6ké a kene
ntéo yatna afgunda f616, belanté ncefmen téen ne
kessaké pkerokcé, yanté téo léngna keen, be caté
kerajé. '*> Be kpol: “Jesus, Anlamlam, téer assal
nyba!”

14 Jesus biik bama a saan: “Téona baa sak byulé
1n6dn Naala" be fiin baa.”

Komoko be kene nres a psin, kleté nbama yét knan.
1> Koméké uwéd nbama kene en nSamaria, biikne ya
a yét, a bithté a ncim Aala. '® A kuré ankitn na Jesus,
a yama wai.

17 Jesus saan: “Mbée ngéne belanté ncefmen a yét
ké. Nara bekéloma ke? '®* We non aracé 6o bithté
cimna Aala.” '° Jesus yama: “Sit, u res. U yét, ya u
téen) nkop nklé a fii.”

Ben pflama Naala

20 Kfariseus bekdl6 kpaa Jesus, kom6ké kela Flama
Naala ke nkath? A wélke bama: “Koméké Flama
Naala kene nkath, fét ke nke can gwel u marane
biikna. 2 Al étke nfia: ‘Nin! Fen f6!’ 6 ‘Fen félé!’ Ya
Flama Naala ke kér6k nden.” * Abé Jesus saan
benrén nen: “Komokoéd ma ke nben kath, baa ke nnar
biikna flé f6odn Mbe Nalanté, ma baa ét fen ke
nmara biikna. %> Bek6l6 ke baa nfia: ‘Nin anu!’ 6 ‘Nin
na!” M6kna yan t6o kéka pen. ** Can kelaclac matne
cal ala aboro b6l6 katna ab6l6 ma, abé uke nben ke
flé Mbe Nalanté ketene nben, > Ma kintidn a téer
muna ke fayé, befian nwaba kema nl6o. ** Can
uresne komoké na N6é, abé at uke nben res, a klée
Mbe Nalanté.  Bama men matké 6mté be nsiikn,

"17:14 Byulé nédn Naala: bama mat fiin befiag) téenne kessaké
pkerokcé nri c6ss6 be yét.

belanté ke binin be numréké, katna flé N6é yatne a
blafica. Léssé undan benté u saw ke bama. *® Bwelma
ptira a reské koméké na L6. Bama men be némtéké
be nsiikn, be ngyusté be nyusn, be nsokn be nnisn.
9 Katna flé L6 yanne a Sédéma, kcéo topté Aala saw
ke bama men. *® Abéma uke nben ke, flé Mbe
Nalanté kene nkérelé.

3L«A flé fé en kene klawé nédn, a walé a rét, a mok
naksa yatna aédn cana kwel ngen. En kene akpdl a
mokté bith a kula. *? Baa onthé anin na L6°. 3 Al
kene nkék kpaltina pké nen ake ben nmarat, en
maratne pko nen ake ben nkpalti. ** Kemanda ké
befian bessebm ke nlefje abytandé be kpoo. Nke baa
nsaan uwéd ke nnumelé, uwéd natté. > Binin
bessebm ke nke floge, uwéd ke nnumelé, uwéd
natté. 3° [Abé at flé naajé, belanté bessebm ke nke
kessif akp6l, uwéd ke nnumelé uwéd natté.]”

7 Abé benrén nen kpaa ma: “Andar), kebela wel ma
ke nke?” A wélke: “Awela wel uléré legene aajé
kyéofa mat ke.”

Kenmébti panin alanté ma lotne

Agkiitn Jesus saan kenmébti kolo, a kédn
]. 8 benrén nen, can nsaka ngtar butna kcef. 2 “A
kethéw ko616 akeké anthéfn 616 étne koélé Aala, a éte
b6 alé al. * A kethéw ma ketira anin 616 keké aajé, a

°17:32 Anin na Lé: biithelé a fiin S6déma a nai flekn gtéom.
Génesis 19.

mat ké téo flé flé afcef nanthéf a nsak ma: “‘Wét i, u
thof fii kamacé na fii.” * Ma klé nkiiébé anth6f ét ma
wélke, ma a ben sal afggsaalna nen: ‘Kcéssé kata pét
k6lé Aala, nétte bo ald al. ®> Abé can anin né kene i
nthok flé flé, nke ma ntho6fthéf, a mékte ben bith
libidna fi.”

® Andar saan: “Kesna k16 a wel anth6f ukpame pké
é, saanne. ’ Nde Aala étke ke nia at fth6fé a befarn
gen a codne kemane ntook nlée ke kemanda? Nde
ake nben y6lé wélke na bama? ® Nsaan baa, ake
nthoéf ubdncé a benan nen, akewen nia soksokn. Ma
komoké Mbe Nalanté ketene nbith ake nben wét
befian kép matene kl6 afytéra?”

Fariséu ke ankpaa gbyéta gpko

% Jesus at saan kenmébti kd, a beken matne fyansal a
ké pbama, be biik ya beke be lossé, be nsew be kél6.

19Belanté bessebm téoké aédn Naala saka pen.
Wad ke fariséu 616 ma ankpaa nbyéta npké
! Fariséu caté en wod, a nsak a fifii gen, pcalbé:
“Aala wai ya nét ke can gbenar be k6l6 matne yém,
ke beken matne ya kwel kwoo, ke beken matne réelé
ke binin pbefian. Ncimna at ya nét ke can pankpaa
nbyéta npké 6o. 2 Ni mat sak ntan émtena kyas
kssebm a kintiké, ni matna on disimu’ gkwel ymen
ntéen ne.”

P18:12 Disimu: Ke ngon pkdan kene u téey kénta gémath gecefmen,
u mat fjon féodn.

13 Ma ankpaa nbyéta npkd, caté kerajé sé éte nan
yotna kid ala, a nmas fsan ngen anruselé a saan:
“Aala, ni mat thaakat téer) assal ra!”

14 Jesus saw saanta: “Nke baa nsaan ya ankpaa
pbyéta pkd, ciiké akula nen unane ptar) kthakat,
ma étne ke fariséu, ya al yotne pké nen be kema
nwal, en wal pké gen be kema nfiotn.”

Jesus ke kwéssa

1> Befian be k616
numké kwéssa a
Jesus, ya ae thoth
fcef ktéra nbama, ma
benrén nen biik wel
ma be naa beken
numtene bama.
16 Abé Jesus took
kwéssa kesolne nen,
a saan: “Isna kwéssa
be benté a fii mok na ™ =T/ ) A
bama céo, ya Aala SN AN
mat it klawé gbefiar) kene can nbama. '’ Nke baa
nsaan kcésso, ya al étne nay Flama Naala, can
pwéssa, a étke nnat afen.”

Arokti uboké

18 Andan nJudéu 616 kpaa Jesus: “Anlaam Ubéicé,
we nmara ya ntéenté fyabm étne ke nsaw?” *° Jesus
wélke: “Akénta gwe u kete fii ntook a boncé? Et

téepgké al béiine, étne ke Aala utira. *° U ul fité
Naala: ‘Umok lenré al uwétne numré keen, umék ab
al, umék yém, umok lacad antheré, con faaré ke
yaaré.’”

1 Alanté wélke: “Titna ben ntikne uséii, nlery kwel
k6 men.”

2 Komoko Jesus siimne saan wo, a yama: “Wel
uwod upat ya. Us men u téenne u non kbées ma
bethalane. Abé we ben téer) kobok ala. Abé wete ben
uréy fii.” 2 Komoké a siimne wel wé, a naté
uwalnassal, ya a bok ké. ** Can Jesus biikne
bwalpassal gen, a saan: “Ubét boboké nar ya Aala
eit ktéra gbama. * Umas talanna kamelu yat abuu
pkekuca, u yof a boké nan ya Aala eit ktéra ngen.”

%6 Beken siimne wel wé be kpaa: “Can nabé eela
mara benna kpala?” * Jesus wélke: “Wen alanté étne
mara ya, Aala mara wen ya.”

28 Pedru yama: “Nin babdk isté betéenké mba, ba
régna.” ?° Jesus wélke: “Nke baa nsaan kcdsso, ya en
nattene 6dn ke betéenké nen, yaa cal Aala nanne.

30 Ake ntobok byéta mii6bé a fyabm f6, a afvyalé
ketene nben, ake nben ntéen fyabm étne ke nsaw.”

Jesus saan at wel pkeléré nen

31 Jesus num benré6n nen necefmen ke bessebm a
boro wélé, aya bama: “Siimbelena ba kena ntéo a
Jerusalérn, awela ukene ntéo res men wen besaanta
saan Naala thiilneké, awel Mbe Nalanté. 3> Be kema
gon befar) étne ke judéus, be kema nléita, be nét



Lukas 18 83
ma, betufac ma. ** Be kema guu, komdké be
sawmane naksatna, be kema nabm. Ma flé fnabal
akete nsit a keloré.”

34 Ma benr6n nen étké thak wel a saanne, ya saan
ma méteké bama, bét ké ul wel Jesus kene nsaan.

Aféme nJeriko

35 Komoko Jesus fépne kaththa a kethéw nJériko.
Aféme 616 méssé ké ankbala gpsin, ansak simdla.

% Ben a siimne fbun gbefiarn nres, a kpaa: “Wé ke
we?” %7 Be wélke ma: “Jesus nNasaré, ake nres.”

8 Aajé ma a cuuk kpolna: “Jesus Mbe na Davi? téen
assal ra.”

39 Beken kene ké ankitn benaa ma, ya aerek; ma
aajé a mas ke nkpool kefayé: “Jesus Mbe na Davi
téen assal ra!” *° Jesus caté ait ma tookna, ya be
maté num. Ben a soolmane Jesus kpaa ma: * “We u
nan ninana?” A wélke ma: “Andan, nnar) at ke
biikna.” ** Abé Jesus yama: “Biik! U kesselé ya u
téer) nkop nkls.”

43 A wakma tira alanté cuuk biikna, a ncim Aala, a
res rOgna Jesus, men beken biikne wel resne be cuuk
cimna Aala.

Jesus ke Zakéu

918:38 Jesus Mbe na Davi: judéus mat ké took mbe na Davi ke
nkédn, al Aala yane ke té pitn, bena méssé na a flama. At kee
apkpalti.

Jesus yat ké a kethéw nJériké asaanta.

]. 9 % Alanté
616 uboké keké
aajé be tookne
Zakéu, andan
pbenkpaa nbyéta
npko. * A nkékké
biikna eela ke
Jesus, ma can
arekemne a ét
mara biikna gen,
ya benar néb ké.
* Abé arét ares
ankitn, aweré
abndikn ppta
marana biikna fen, can akene ké nres aajé.
> Komoko Jesus kathne aajé, a fiin klawé a biikma a
yama: “Zakéu waleté soksokn ya waaba nnar yabna
aédn ré.”

¢ Zakéu waleté soksokn a tobokma, ke pcé ndar
addn pen. 7 Men beken biik mane cuuk mulmulna,
be nsaan ya Jesus y6bdd ad6dn palanté matne ya
kwel kwéo. ® Zakéu sit acaté a ya Andarn: “Siimbelé
nke nwetel kobok ra a fiookn nijon bethalane. Anre
nrékn al awel woélé nsawlé paintina nen wen kyas
ktalda pnofelotn.”

? Jesus saan: “Waaba kenkpalti benté aédn wo.
Alanté 6 ke at mbe na Abrén. '° Ya Mbe Nalanté
benteté kéka beken matne kpaltina nbama.”

Kemébti nkbées ncefmen noro

1 Jesus saan kenmébti a beken siimne ké wel a
saanne. Komo6ko naajé akeké kesolne nJerusalér.
Wen ma njon beketeké nsal ya Flama Naala ke
nkérelé awakma tira. '> Abé Jesus saan bama:
“Alanté 616 ngpsool boéficé, res affytéra f6l6 frajé, ya
be téoma tum alama a nan abithté itta afgtéra.

13 Ben alosne yobré, atook bessif nen ncefmen,
arjon bama alé al fbés féodn noro a saan: ‘Ninna
wen baa marane ya ke kbées k6o, katna flé
nbithtene.’

14 “Ma befian fntéra nen étma nar, be c6d befiar) be
it bama antaan nen, téo saanta ya bét nan ya alanté
é, eke alama nbama. '> Ma be tumma alama abithté,
ait tookna bessif bék, anonne ké kbées, pa amara ula
abela, al6 al sif kbées ké. '° Assif nkintitn kath a
yama: ‘Andan fbés noro f6odn urnonne i, nnat
kafialé ncefmen.” 7 ‘Waita uya nkbén! Uke assif
ubéicé, can ukene ulosé awel urocon, uke nke
alama pthéw ncefmen.’

18 “ Assif unssebel benté a yama: ‘Andarn, ngafialé
kbées kcef, akénta nféotn fé ugonne fi.” '° A yama:
‘Uke nke alama nthéw ucef.’

20 “Assif 616 ma kath a ya: ‘Andan), fbésré {6, ntukus
fen akefinké nso, *' ya nkélena, can ukene alanté
nfifie fsaté, umat car) wen unanne.’ *> Awélke ma:
‘Uke assif étne kpal wel wol6! Nkena nthéfn ke

mat yan wen bek4ld, fii mat cang wen nanne. * We

gonsé wéte tum kbées ra a banku? Can nbithtene
abé neké ken tobok, awé ke fiéb.’

24“Abé a ya beken keneké aajé: ‘Yanna en fbés fé,
baa non en téenne ncefmen.’ > Be yama: ‘Andarn, ma
ené téer kbées ncefmen.’ ° Andan wélke bama: ‘Nke
baa nsaan, men en téenne beke ma nbon, ma en étne
téen), kata wen assalne ya a téer) beke ma wen
ntobok. ? Abé klak6é baa numté be macé na i étne
nan ya neke alama pbama, abna bama ankitn ra.’”

Jesus yat aJerusaléy

28 Komo6ko Jesus sawlene saanta abd, ares ankitn
nbama a téo Jerusalén. *° Ben a kathne akunda
nBétfajé ke Bétania, fncincelat betookne Olivéra, a it
benrén nen bessebm ankitn. *° Ajon bama ori:
“Téona afgunda kene ankitn nden. Komoké baa kene
nfiat afen baa ke nbiika buru uwalath bétne tita kan
baa kpasmaté baa nummaté anu. *' Ande al kpaa
baa, akénta nwe baa ke maté nkpas? Baa ema ya:
‘Anlaam bématé.”

32 Beres, be biik men, can Jesus saanne bama.

33 Ben bekene nkpas buru, be téepké pen kpaa bama:
“Akoénta nwe baa ke maté nkpas?” ** Be wélke bama:
“Anlaamlam bématé.” * Be nummaté a Jesus, be
tum kwel abtan ngburru, be kan Jesus ktéra nen.

36 Can akene ntéo befian naté be ntée kwel gbama a
psin.

% Komoké Jesus solne katha Jerusalér, abndonkol
fycigcelat nOlivéra fbuy fndan nbenréy pen ke, ke

pcé ndan, be cuuk leba kefayé be cim Aala, ke kfenal
be biikne Jesus ya. *® Be nsaan: “Aala e wak Alama
bentetene aftooké nandan! Pcé ala klawé, fcimbé
awela ufuré Naala.”

3 Kfariseus be k616 kene afniiokn, fbur nbefarn
yama: “Anlaamlam, ya benrén ré be erek.” *° Jesus
wélke bama: “Nke baa nsaan, abok rek, klakn ke
nséok.”

Jesus leec wel nJerusaléy

1 Komo6ké Jesus kathne kesoolne nJerusalén, a fiin
kethéw a leec ken ke bwal passal. ** Jesus ya: “Cai,
cai benar nJerusalén, baa ulké waaba wel baa
marane ya baa e biik pcé! Ma klaké wét wen mara
biikna. ** Ma kléma ke nkath, be macéren ke baa
nlakré nbandénbandé, booc baa afiokn, be bésré baa
nbadnbad. * Be ke nbuii kethéw ré men ke befiag
kene kérék na u. Béte ke pat flaakn aktéra nfélo, ya
baa ét ké ul komo6kd Aala bentetene kpaltina nbaa.”

Jesus addn Naala

* Jesus yat a6dn Naala a cuuk bésrena benus. *° A
saan bama: “Uke uthilnath ya Aala saan: ‘Odn ra ke
nke 6dn nksak,” ma baabdk panti wen awela nbyém
matne s0o0.”

Y7 F1é flé Jesus mat ké lam aédn Naala, belama
pbyulé nédn Naala, ke benlamlam nfité na Moisés, ke
bendan pbefiar) be nkékma aba. *® Ma bét ké téen can
nfaa, ya befiary keké kesoolne fjen be nsiim saan gen.

Befian nan ula kebela Jesus yanté ke kmara

Fl1é f616 Jesus keké akunda n6édn Naala,

20 anlaam befian a nsaan bama kennum
kebéficé. Belama pbyulé nédn Naala, ke benlamlam
nfité na Moisés, men ke bendar bejudéus be benté.
*Be yama: “Saan ba fiiane fela u téen niia kwel ko
eela nonna nkmara k6?” ® Jesus wélke, aya bama:
“Nke baa at nfia kpaa k616. Wélkena, * Jon mate
wassa pko ke kmara na eela? Naala 6 palanté?”

®> Be cuuk kpéldéna bama betira: “Be ya we ba ke
nsaan? Ande ba ya ken Naala, ake ba nkpaa, we non
baa étte nar a Jon? °® Ande, ba ya ke ken nbeifiar,
fgbun nbefian bok ke ba nsafad kek klakn, ya men ul
ya Jon keké asaanta nsaan Naala.” ” Wen ma non be
wélketé: “Ba ét tul eela non ma gkmara ko.”

8 Jesus ya bama: “Ni at nét baa ke nsaan ke pkmara
kela ntéery nna kwel ké.”

Kemébti nbe kpas bewoéo ke can bendarn
pbejudéus
®Téo ankitn a cuuk nonna befiary) kenmébti ké:
“Alanté 616 ya ké sooba nen asok nbdikn npta be
tookne uva’, a tum bekpaas bek6l6 awen abé ares
afgtéra f616, aufelé aajé. '° Ben komdokd nam kathne,
ait assif en wéd ya bekpaas e mate fjon pcac gréna
nen. Ma bekpaas fé6dma be itma kcef pkokn. '* Aat it

20:9 Uva: Ke ndikn nta uséii



Lukas 20 89
assif gen 616, baat ma uu, abé at be restema
kurutolna, a bith kcef gkokn. 2 Abé a it at assif
upabal, ma bekpas at ma uu be bésré ma.

13 “Anu atéepké nsooba sal: ‘We nke nia? Yéo nul,
nke pit mbe ra gconne. Ntéeq) fliane ya be kema
nkolé.” '* Ma kom6ké bekpas biikne mbe, be kpéldé:
‘Oke mbe natéenké gsooba, en ma kewen ntholn ba
téona baabna en, ba ena ben nateré sooba ma.””
1> Abé be yaan mbe asooba be num be aab. Abé
Jesus kpaa: “We atéenké nsooba ke niia? '® Akete
nben ben, aab belanté béké a non 6rta ma bekpas
bek616.”

Abé befian keneké nsiim wel a saanne be ya: “Aala
pmok nan wel wo res!”

17 Jesus fiin bama athdy, a saan: “Kekarta keléta
saan:

‘Flaakn benisa lone

fen ma mat ben téen nkpal y6fne men.

18 En kébéne klawé pflakn ake niiéss6londé.

Onde, fkébeté al fkema nrukpul.”

Byéta npké

19 Benlamlam nfité na Moisés ke belama nbyulé
1n6dn Naala, be ulké ya kenmébti Jesus saanne awel
pbekpaas bew6o bék ke akénta gbama, be nankma
ké thaka a wakma tira, ma be kélé ké befiar. 2° Abé
be cuuk lewa Jesus. Byéta belanté bek6lé kpaa na
Jesus psum. Be nrékroklé ké ya be ke gkbén be nkék
cal nthaka nen abpsaan. Abé benlam gfité ke byulé

1n6dn Naala mara téepka cal nkpala pa be mara maté
thaktena afcef nalama. *! Be kpaa ma psaan bédn, be
yama: “Anlaamlam, ba ul ya psaan dé bon ke kwel
umatne lam unké c6k befiag), ma u mat laam psin
Naala ke kc6ssé. ** Ba nagna kpaana nde uke thaakn
afité nban yétana alama undan pké, 6 abela?”

3 Ma Jesus ulké nfsalna nbama, aya bama:
24 “Kétna fi fbés fsaté féodn. Fcum nela a ke anu, ke
ftooké?” Be wélke be yama: “Fen nalama undan.”
> Aya bama: “Non na alama wen kene wen nalama;
baa non Aala wen kene wen Naala.”

%6 Agkitn gbefiar) be ét ma mara thaka abpsaan
b616. Abé wel boté bama ke kwélke ake ne bama
jon.

Psit pkeloré

7 Bekol6 pftho ngksadiseus mat neya ya psit gkel6ré
ét ke, be t6o a Jesus, be kpaa ma, *® be yama:
“Anlamlam, Moisés nattéba fité fod fthiilnath yane
ya, ande alanté 160d, a natté anin, ftar mbe,
beafama téek numdé ka kanin é, pa a mara réena
mbe a kénta nabeafama 16od ne. *° Téenké nkbe
palanté uwdd, fackuwéd; en gkintitn 16kéd anin,
al6od pgtan réena mbe. *° Beafama unssebel num anin
é; ! Abé upabal ma numa at; fackwdd bék men
numma, be 16od, be étte gat mbe. 3* Abé abpsawti
anin 16od at. ** Abpsit pkel6ré, anin ma ke nke en
gela, cal bebeafama béké fackuw6d men nummane
ké?”



Lukas 20 91

3* Jesus wélke aya bama: “Belanté ke benin pfvyalé
f6 mat numdé. > Ma befiarn biikalene téekne biikna
psit nkeléré marana biikna fvyabm a fyalé {616 be ét
ke nnumdé. *° Be ke ben ke cal nkthan Naala, be ét
ke nben 160d. Be ke nben ke knkbe Naala cal be
sitene a kel6ré. *” Moisés kéd fiiane yaa beléré ke
nben sit. Komo6koé lady yantene abpta pséii bé, kene
pthéré, athiil yaa, atook Andarn Aala na Abroén, Aala
na Isaki, Aala na Jaké. *® Aala ét ke Aala nbelGoré,
ma en nbeyété. Aend be ke byété men.”

¥ Benlamlam pfité na Moisés bek6lé wélke, be
yama: “Anlaam, u saan gkbén.” ** Abé, 616 étma
fiém kpaa na wel wélé.

Eela ke Kristu?

1l Jesus kpaa bama: “We non be mate ya yaa Kristu
ke mbe na Davi? ** Davi nleté nen saan a kekarta
pkleb:

‘Andan ra kene Aala ya Anday ra:

Améssé afcef ra fomti pkmara.

*3 Katna ne tum be macéré cal gkethékpéd

u yabté ke ré.’

* Jesus tik saan aya bama, Ande Davi ntook Andan,
Kristu abela a mara kee mbe nkesool na Davi?”

Jesus ke benlamlam pfité na Moisés

% Ben befar men ke mane nsiimbelé, Jesus saan ke
benrdn nen: * “Tabléna ke benlam lam pfité na
Moisés, nitene féta ketumbeléna kyatil kothé, kbéficé

be nité at ya be bama sum kefcimbé a kethéw. Be
mat kék mésséna awela uboncé adédn fijsocolundé, be
nan at mésséna ankitn awela gpcée. ¥ Be mat loon
kwel gbenin belanté gbama l6od ne be nna ksak
kothé ke kend6kn, be ke ntobok kerar) kendarn).”

Npon panin alanté nen l6odne

Jesus keké akupra nédn Naala anin wel

2 ]. kene nres, abiik boboké ntum kbées a kebélé
nnon nédn Naala. 2 A biik at anin 616 uniialba alanté
nen l6odne, tum kbées kssebm kséi. * Jesus ya: “Nke
baa nsaan kcéssé anin ufialba 6 alanté nen l6odne
non ay6feléd befiar) bok men. * Ya bama men be on
ken yo6fne a kobok nbama, ma 6 akenalba nen a fon
ken a téegne nmarana lana leté gen.”

Kérelé npsaw gkomoéko

> Befiar) bek616 keké nsaan cal 6dn Naala pithene
ke klakn kbéficé, ke ngon ko616 be nonne Aala, Jesus
ya bama: ® “Kwel ko baa kene nbiik, flé ke nkath be
étne ke npisn flakn ktéra nf6l6 étne ke nkébé.”

” Be kpaama: “Anlamlam, komdko kela wel wé ke
nben ke? Kérelé kela ke nben kéd ya osol katha?”

8 Aya bama: “Tabléna ya benmok baa réok ya
befian befiébé keté nbenté aftooké ra, be ke niia: ‘Ni
ke Kristu’, be ke nia at: ‘Komoéko téek.” Mok na téo
antaan nbama. ° Komo6ko baa siimne ya som ke,
benar) ke nsit somot na alama moék na kolé, ya kwel
ko téen resna kintid, ma étneke ya komoéké kath.”

19 Apgkitn aya: “Sool ke nsit somotna sool wolé, flama
ke nsit somotna flama f616. '* A kwela gkii6bé bdoca
ke nben yingalé kefayé, kol ke nben ke, ke kessaké
akwela pgkinobé. Uke nben biikalé kwel konthdlne
kete ne nbenté, at ke kérelé nkdar ke nbiikalé aala.

12«Ma abé awel woé nben téo kee, be ke baa nthak
be loob baa. Be ke baa nben fjon aédn fisocolundé ya
be mara baa théfna, at be ke baa nben luuf. Cal baa
kene benrér) ra, be ke baa nnum ankitn gbelama, ke
be ken belama ittene akénta nftooké ra. > Kwel k6
kenres, ya baa mara té kee gkmala ra. '* Tumna kl6,
baa nmok 6té baa nsal, abela baa ke nwélke. '° Ya nke
baa non saan ke npselé, nin amacé nden 616 ét ke
nmara téekna ke baa, at a ét baa ke nkpéntal nin a ét
baa ke nk6bn abpsaan. '°® Abé befad ke bead, be téenké
nden ke benthedma nden, ke baa nnum afthé6fé bekolo
nden ke 160d. '” Men ke baa nifitandé cal baa kene
benréy ra. '* Ma niny kuul kédn npké nden ét ke matn.
19 Caténa baa raad, abé baa e ben kpal.”

Nkmid nkdan

20 Jesus tik saan: “Komoéké baa biikne beséndé
lakré Jerusalén, baa e ul ya koméké kath gwootétna
kethéw. 2! Komo6koké be ken kene Judéia. Bee fulréd
téo akpol. Be ken kene a kethéw, bee yan. Be ken
kene akp6l, be nmoékté yat a kethéw. 2> Ya klé ké, ke
nke klé pkeran, ya uke nben res men wen Kekarta
Keléta Naala saan. ?* Binin beméme ke beken kene
nfiélti a klé ké. Beke nfialban, ya keran kendar

Naala keté nben kébé klawé, pbenarn. ** Beke nijab
ben6obé ke fthon, beke nben num beko6l6 a keran,
akptéra nfvyalé f6. Be ken ét ke judéus ke ntobok
Jerusaléy katna komoké ma téek.”

Mbe Nalanté keté nbenté

* Jesus tik saan: “Kérelé ke nke a 1é, ke pdende, ke
kponthé. Akbd6ca sool men ke naté ke kélé, be ét ke
gul wel be kene nfia, ya fibokolondé fkonthdlne
nkmarun a c6ké. * Befian ke nwissé ke kélé be ke
nsal a kwel kete ne nbenté afvyalé, nkmara nala ke
fingalé. # A komo6ko ké, be ke nbiik Mbe Nalanté
keté nbenté afdimbu ke npkmara kndar ke fcimbé.

8 Komo6ko6 kwel k6 kene nres, caténa baa yot kid
nden aala, ya kepgkpalti nden sol.”

Klembat npsaw nkoméké

*Téo ankitn a non bama kenmébti ké: “Baa biik
pta boé be tookne figera, ke ta w6lé ma men.
30 Komo6ké baa biikne unlepm y6o waame baa e ul
ya léssé sol. *! Abé at baa nde, baa biik kwel ké nres
baa e ul ya Flama Naala sol.

32 “Nke baa nsaan kc6ssé; befiar) kene anu beyété
be ét ke nsaw l6odna ntan kwel ké men éttita res.
33 Ala ke bdoca kenres, ma saan da ét kenres.”

Ubon kpéfna
**Téo, asawléna Jesus ya bama: “Tabléna! Baa
nmok yurdé abpcé afkpopa, ke kensiikn ke ksaal



Lukas 21, 22 95
nfvyalé f6. Ya fléma nmdk baa ben mufelé. * Cal
gptunké, ya fketé nben klawé nbefian men kene
afvyalé f6. *° Ma kpéfna, baa sak pbusabus, pa baa
maraté kpala kwel k6 men kene nben res, ya baa e
caté ankitn Mbe Nalanté koméké aketene nbenté.”
37 Jesus mat ké laam befiar) akuryda nédn Naala,
flé flé. Ma kemanda amat téo afcigcilat be tookne
Olivéra a mat naté aajé katna kuluthun.
38 Kuluthunkul befiar) men mat t6o aédn Naala
siimna saan gen.

Judas bathelat Jesus

Fuma nkbér étne téer) ta matne ken ofte be

22 tookne Paskua®, sol ké. 2 Belama nbeyulé
1n6dn Naala, ke benlamlam pfité na Moisés, nkék ké
cal nnaba Jesus afsoo, ya be téer) ké kolé pgbeniar.
* Abé auulé yat a Judas be tookne Iskariétis, kene ké
uwéd nbenrdn gen. * A téo saan ke belama nbeyulé
1n6dn Naala, ke bendan gbe kpéf n6dn Naala, aw6n6l
ke bama, cal nijonna nbama Jesus. ° Be paté ke fcé,
be ke ké be sawlé nonna nen kbées. ° Judas nimi, a
cuuk kéka cal gonna pbama Jesus ntay benar ul.

Npsawti gkefia na Jesus.

7 F1é nkbor) étne téer) ta matne ken ofte kath, naba
mbe ganél. ® Jesus it Pedru ke Jon, aya bama: “T6o

s22:1 Paskua: Nkbe plsraél mat ké yaa fuma woo. Marana onthena
komoké Aala yantene bama afptéra nJiptu. Awela pkerar).

na baa mékés kefia gban gPaskua, ya ba 6mtena.”

° Be kpaama: “Andar nara u nag ya ba ken mékés?”
19 Aya bama: “Komoéké baa kene niiat a kethéw, baa
ke nléen kalanté kene ntéo ke fcela gwéré. Rogna en
katna a 6dn a yatne. ' Baa e ya a téengké 6dn ma:
‘Anlamlam itte ba kpaana nptos bela a ke ném kena
nPaskua ke benrén nen.” '* A ke baa nkédn gptos
gpdan, be piithne ke kwel a 6dn untéra. Mékésna
kefia aajé.”

13Be t6o, be biik kwelma men cal Jesus saanne
bama, be mékés kefia gPaskua. '* Ben koméké
kathne, Jesus méssé améesa ke biitath nen fpcefmen
ke bessebm. > A ya bama: “Ncai ké téen nknar
pémma kena nPaskua ko ke baa, kintid nbenna t6o
muna. '° Ya nke baa nsaan ya, nétat ke ném kefiaa
ko ke baa katna flé gkene ném kefiaa ncéso kene
nke men nken aFlama Naala.”

17 Abé acan
fképo, a ya Aala
wai, a ya bama:
“Nmana baa
wetelindé baa be
tira. '® Nke baa
nsaan ya, nét at ke
nsiik ke baa lisa
uc6olé wo gpta be
tookne uva, katna
flé Flama Naala
bentene.”

19 Komékoéma a can fbér, a ya Aala wai, a amalfen
angon bama, a saan: “Wé ke leté ra njonene a baa
yana wen baa nontheté fii.” *° Pcal ma ptira, ben be
saune fomté a car fképo aya: “Fképo f6 ke kowonol
kaame nsaan Naala, yane ke benar nen, akénta
nksam ra kene gwassé akséonké ren. 2! Nin na en
kene fii nbathelad, awéndl fcef ke fii améesa.
2 C6ss6 Mbe Nalanté, ke nléod cal ukene uthilnath,
ma cai en kemane nbathelad.”
23 Abé biitath cuuk kpaandé na bama be tira, eela
pbama ke nia wel wa.

Eela téecé téer pkpal

24 Biitath pen téenké fnkpélré fndarn, eela nbama ke
ntéecé téen nkpal. >*> Abé Jesus ya bama: “Belama
pfvyalé f6 téen fayé aklawé pbenan étne ke judéus.
Be téenne afndar) nbama, be mat bama tookn be
nuét gbeiarn. *° Ma ke baa wét mara kee abé.
Abpcalbdlé en téenne nkpal aba ake nke can gen
étne téen nkpal, en kene nitn ake nke can nen
bakene nitn. ?’ Eela mas téenka gkpal? En méssene
améesa 6 en kene nwet? Coss6 en méssene améesa.
Ma fi afniiokn ren nke cal en kene nwetn.

8 “Baabdk ke, ke ni akmun ra. ° Abé cal Baaba
ponne ni filane nkee alama, fii at nke baa non ffiane
ma ftira nkee belama. *° Baa ke nben méssé baa
omté baa siik ke fii améesa at ba ke nben méssé
afcokob aFlamara, théfna sool ncefmen ke ussebm
plsraél.”



98 Lukas 22
Jesus pa Pedru

31 Jesus at saan: “Simoén, Simdr), siimbelé alama
pbuulé 6 sakini ya nema is alambas baa can gymalu.
*2Ma nsak Aala a u ya u nmék ben marat nkép nklé
ré a fii. A komoké u bithtene a fii we cat bebeafaré a
psin Naala.”

33 Abé Pedru yama: “Andarn, nke usawlé téo ke u a
6dn pkerar, niry pa 16odna.” ** Ma Jesus yama:
“Pedru nke na nsaan waaba nék nben téo raanta,
uke nia kyas kabm wét i ul.”

Jesus pa benroérn pen

% Jesus kpaa bama: “Ben pitne ké baa , ptar ranké,
ytan fsakui, gtan ksapatu nkssebel, wel wél6 reenthé
baa?” Be wélkema: “Wel wolé ét baa reenthé.” *° A
ya bama: “Ma klakd, en téenne ranké 6 fsakui a e
ken num, en étne téen fthon a e us kyatil nen a usti
fen. 3 Nke baa nsaan ya, u bof weres a fii wen kene
uthilnath a Kekarta Kelété saan ya:

‘Ake nmuy ya be wénélma ke be ken matne

thaakat.’
Abé wen kene uthilnath akénta na fii téer) kee.”
* Benr6n nen yama: “Andar, kthon ksseb k6 anu.” A
ya bama: “Ké téek.”

Jesus afcincelat nOlivéra

3 Jesus yan a téo afcincelat nOlivéra, cal a fiitene
ké ya, benrén gen téo ke en. *° Koméké be kathne
awela a c6tne, aya bama: “Sakna baa nmék ben

kébé komoko pkbélat.” ' Abé a raac bama grocon a
kut kcukam ansak. ** A ya: “Baaba, nde u nangkmo,
raactini koméko6 gkmung kd! Ma étne ke can nnanne,
ma can u nanne.” ** Abé nthan Naala benté awakma
tira a bonma fayé. ** Ke psiim nalaa mdar, Jesus
nsak ké ke fayé. Kow6kos nen nafi ké can pksam ke
ndos abdca.

% Ben a sakne, a sit a bith awela gbenr6n nen awét
bama be nkpoo, ya beke ké ke bwanassal. * A kpaa
bama: “We nonsé baa keté nkpoo? Sit na baa sak
baa nmok ben kébé ankbélat.”

Be thak Jesus

4 Komoké a tikne ké saan fnbun pbefan kath.
Uwod gbenrén nen be tookne Judas ke ké ankitn
pbefia, a téo ké solna Jesus, téo thdotna nen
klongkbo. *® Jesus kpaa ma: “Judas we fjoon ukete
nbathelad Mbe Nalanté ke pth6éod pklonkbo?”

4 Benrén kene ké ke Jesus, be biik wel kene nres
be ya: “Andan, ba ke nsomot befiay) b6k ke kthon?”
> Uwod pbama yan fthon, a cas assif pandan nayulé
nédn Naala, a yésma kel6 pfcef fémti. °' Jesus it
bama: “Is na u téek!” Abé a thégkma a keld,
awakma tira ke yét. >* Téo angkitn Jesus bithilé a ya
ke belama nbyulé nédn Naala ke bendarn nbe kpéf
n6dn Naala, at ke bendan nbejudéus bentetene
thaka pen: “We gon baa benté a fii ke kthon ke
kbalak bena thaka fii cal gayém? ° Ni matké ke,
kee baa, flé flé abdn Naala, ma baa ét kék cal

nthaka fii. Ma ké ke komo6ko ren, at komokd nfayé
pknan nauulé.”

Pedru 160 Jesus

>* Abé bethak Jesus be num ma be yatima aédn
pandan npbyulé nédn Naala. Pedru nrégkma ke
raacé. *° Komoko be efne kcéo akufé afiokn Pedru
t6o a méssé ke be ken kene ké aajé. ** Kom6ké ma
asif 616 unin biikmane beméesé ankbala gkcéo, a
fiinma pkboén a ya: “Alanté 6 mat ke, ke Jesus.”
>’ Ma Pedru 160 a ya: “Anin, nir) nétul alanté 6!”

*8 U res grocon alanté 616, fiinma a ya: “U wo ke en
pbama!” Pedru wélkema: “Alanté, nét ke uwod
pbama.”

¥ Ma u res at grocon, 616 ya: “Céssé u wé ke ké ke
en, ya uke en nGaliléia.” °® Ma Pedru wélkema:
“Alanté, pétul wel ukene nsaan!” Komoéko a tikne
saan fiék raan. ® Awakma tira Jesus bithilé a fiin
Pedru. Pedru onthé psaan Jesus saan mane ké:
“Waaba a nék nben téo raanta uke nwépcé kyas kab
ya wét fii ul.” ®* Téo ankitn a yan afyalé a leec ke
bwalnassal mdar.

Bessondé 1éita Jesus

%3 Belanté kene ké nkpéf Jesus, be nléitama ké be
npuuma. ** Be nléth ma kid be nbaf ma, be nkpaama:
[Nre u ke asaanta nsaan Naala.] “Eela uuna?” ®° Be
nsaan ké kwel ko6l6 gkfébé nétna pen.

Jesus ankitn nbeténké ngbejudéus

% Ben both fianne, bendan be k616 nJudeus ke
belama pbyulé nédn Naala, ke benlamlam pfité na
Moisés socolundé. Abé be it numa Jesus ankitn
nkténké fndarg. ¢ Abé be kpaama: “U ke Kristu.”
Jesus wélke bama: “A nnimi baa, baa ét ke nnan.
®8 A nde nkpaa baa, baa ét ke nmara wélkena. ®® Ma
klaké téo ankitn Mbe Nalanté ke nméssé a pcac
pfcef féomti Naala téene nkmara men.”

70 Anu be kpaama: “U ke Mbe Naala?” A ya bama:
“Baa a saan ya nke Mbe Naala.”

71 Be saan: “Nkmala kela ba napkna at. Ma ba
siimna wen a saanne ke psum pen.”

Jesus ankitn na Pilatu

2 3 Benar) béké men sit be num Jesus a Pilatu
kene alama fytéra nJudéia. * Be cuuk ma
lacadna be ya: “Ba biik alanté 6, antum befiay sita
somotna flama, anfia ya be mok yéta pké alama
undar); aya at en6 ke al Aala ittene kene mben ke
alama.” * Pilatu kpaa Jesus: “U ke alama
pbejudéus?” Jesus wélke ma aya: “U saan.”

* Pilatu ya belama gbeyulé n6dn Naala ke befan
men: “Nét biika nir) kthakat alanté 6.” > Ma be 160
mbusabus, be nsaan: “A mat kpégkpén benar) ke
kwel a matne laam men a Judéia; a cuukté a

Galiléia, katna a kath anu.”

Be num Jesus ankitn na Erédis

® Ben Pilatu siimne bama be took Galiléia, a kpaa
nri Jesus ke en naajé. ” Ben a ulne ya a keké en
nfytéra nalama Erddis, a itma pa Erédis keneké at
aJerusaléy klé ké. ® Ben Erédis biikne Jesus, acée ke
fayé, ya acacma ké nan biikna, cal a siimne kwel
nkiidébé nen. A niiénké ae ya kfenal ankitn nen. ° A
kpaama kyas nfiobé ma Jesus ét ma wélke wel wolo.
19 Alama nbeyulé nédn Naala ke benlamlam nfité na
Moisés be nlacadma ké ke fayé men. ' Erédis ke
beséndé pen be siuma, be nléitama; be tumma kyatil
keboncé mébne ken nalama, be pantima a Pilatu.
12 Fléma ftira Pilatu ke Erédis wénél ya be macré ké.

13 pilatu wonol ke belama nbeyulé nédn Naala ke
flama ke befian aya bama: '* “Ba numte fii alanté 6,
ba yaya a mat sit benan somotna flama, ma nkpaa
kthakat kol16 cal

baa saanne. '° Kata Erédis at ét biika flume aen, ya
cal baa biikne, a pafitite baa en. A ét ya wel wolo
tékne keléré. ' Abé nke ma nlibit, ngisma.”

17 A kom6ko ngpcé be tookne Paskua téenké fiiane
npisna bama arar) wéd. '® Fybun pbefiar) men kpool
a fod, be saan: “Ab alanté 6 isba Barabds.” '° Barabds
tumeleké addn nkeran ya a sit ké benan a kethéw
somotna flama; at aabké al.

20 pilatu saan at ke befiarn, ya a nar isna Jesus.

21 Ma be wélke ke kpool: “Thanktana en! Thapktana
en!” 2> Kyas nabal Pilatu saan ke bama, a kpaa: “Ma
kthakat kela ayaté? Nét biik aen niny kthakat ko616
tékne kel6ré. Abé nke ma nlibit, ngisma.”

3 Ma bama men naté benkpoolké ke fayé ya bee
ma thagkta, katna be kpdk ke kpool nbama. % Pilatu
biik ya atéek ya cal be sakne. > A is bama en, be
sakne en be tumne a6dn nkeran ya a sitké benar
somotna flama at aab al. A gon Jesus a knarny nbama.

Jesus apsin ntéo keléré

26 Kom6ko bessondé kemane nnum,
be thak alanté 616 be tookne
Simoér), kene en gkethéw
ySireni, ketene nian a
kpool. Be etma fbalak
pksafial aptan ya ae
fen num antaan na .
Jesus. ¥ Fybuy fndag i
pbefian) ntéo antaan

gen, ke binin be ko616 keké nlec, be ntebelandé.

28 Jesus bithilé aya bama: “Binin nJerusalén, mék na
fii leec. Leec na ké ren, ke mkbe ren. % Ya klé kwdo
ke nkath benan ke nben saan: ‘Pala abe ken étne
téen mbe, étne tita rée kata flé féodn, be ét yélti.’

30 A flé fé be ke ncuuk ya ncincilat kébenaté ktéra
nba. Be ke niia gcincilat ksén: ‘Sona ba.’ *' Ya nde
bessif pcalbé ke ni, we ke nben res ke baa?”

Kepthapkta

*2Be num at belanté bessebm
keneké be ken matne ya kwel
kwoéo, ya be 160od awela wod
Jesus. ** Kom6ko be kathne
awela be tookne mbémbelé
ypko, aajé bethapktama ke
befian) bwéo béké wabd afcef
fomti 616 afcef fawla. ** Jesus
saan: “Baaba, rutul bama, ya
be étul wel be kene nna.” Abé
be kpey pala cal wetelindena
keyatil pen. *° Befarn caté be
nfiin. At belama njudeus be nléitamaké, be nsaan:
“Akpalti benar) be ko6l6; pa akpalti pké nen at nri a
kemo al Aala ittene!”

36 Bes6ndé nléitamaké at, be téo be s6lma, be
nonma lisa uthélé. * Be yama: “Kpalti pké ré nri




Lukas 23 105
ukemo alama fbejudéus.” *® Be thiil aftakpa be tum
ktéra gen saan wé: “O ke alama nbejudéus.”

¥ W6d mbelanté bew6 béké be 1ésne nét ma, a
kpama: “Antan wé ét ke al Aala ettene? Kpalti pko
ré, u kpalti ba at.” *° Ma 6l6ma thén ke en, a
kpaama: “U wétita kélé Aala? U nmur keran cal
nalanté 6. *! A babdk utéek ba, ya ba ke ntobok wen
ba tékne a wel wéo baya ne, ma 6, ét ya weléwel
wo0.” * A bithelé a saan: “Jesus unthé fii komdoké
uyat ne a flama ré.” ** Jesus yama: “Nke na nsaan
c6ss6, waaba, waaba uke nke kefii awela ngkyab.”

Keloré na Jesus

* Ben lée losne
katha abpko; fyrimbu
1éth 1ée; fytéra men
paté abmé katna
namlée. *° Fkurtina
kene na a 6dn Naala
fessé anokn.

% Awakma tera Jesus
kpool ke fayé, a saan:
“Baaba, gon fyabm ra
afcef ré.” A sawlé
saanta abé a 16od.

4 Andan nbeséndé nRémanu biik wel resne. A cim
Aala, aya: “Céssé alanté 6 keké ulosé.” *® Fnburn
pbenan men socolundé ne malana kepthapkta biik
wen resne, be cuuk uwa fsafi nbama, be bith akkula.

* Men beken ulne Jesus, ke binin bentene ke en

titna Galiléia, be keké kerajé nrocon, be niin kwel
ké.

Kekpébelé na Jesus

>0->1 Téenkeneké alanté 616 be tookne José nkethéw
kol6 nJudéia be tookne Arimateia. A keké alanté
uboiicé ulosé keneké nfidgka flama Naala. Ené keké
en fisocolundé pbeténké nbejudéus a ét niime wel
be wéndlne, niny ke kwel be yane. ** A t6o a Pilatu, a
sakma leté na Jesus é nimema. >> Komoké awaltene
wen afbalak pksanal, aléth wen min6éma satne usa, a
tum wen abbuu be tefne aklaakn, awela al 616 étne
ké tita tumelé. >* Fkeké flé nsawlena niianna both
nflé gkyab.

°> Binin rénneké Jesus titna Galiléia be t6o antaan
na José be biik buuma cal somima tumelene aajé.
*¢ Be bith akula téo mékésna y6ké ke mmas matne
kpam kefane kesume yéka leté na Jesus. Flé gkyab,
be yab cal fité na Moisés itne.

Jesus sit a keloré

Flé gkintitn gkintiké koluthunkol, binin téo
24 afthilé be num y6ké matne kpam kefane
kesumi be caineké mékés. 2 Be biik flaakn yan
abpsum nthilé. * Be yat abbu be ét biik leté Nandarg
Jesus. * Ub6teké bama be ét ul wel be kene nia
awakma tira belanté bessebm yantelé bama kekyatil
gkiiaré. ° Binin kpénép be ndéon kcum nbama abéca

belanté béké kpaa A T
bama: “We nonne baa
keté nkékn al wyété
afnfiokn nbeléré? © A
étke anu, ma a sit.
Unthena wel a
saanneké baa awé
akeké ke baa tita a
Galiléia. ” Ya Mbe
Nalanté be téekma
ponna akcef gbelanté
be kpami ko be

tékma thapktana
atéern sita a keloré flé
fnabal.”

8 Komoko ké binin unthé saan na Jesus. ° Komoké
be bithne a kethéw, be t6o saan kwel k6 men biitath
pen ncefmen ko wéd bék ke befian) be k6l6 keneké
aajé. '° Benin bok keké Maria Madalena ke Joana, ke
Maria yamna Tiagu, ke benin bekol6 keneké ke
bama, bama saan biitath kwel k4. ! Ben be siimne
be ét nan, ya be biik ya binin ke nsaan kencaakn.

12 Ma Pedru sit, a rét téo afthilé, a 1éeré, a biik
kiiéma ktira be 1éthteneké Jesus belene. Anu anan
akula wel wé resne bétma té.

Abpsin ntéo a Emaus

13 A fléma ftira be k616 nbama bessebm keké
abpsin t6oa afgunda 616 be tookne Emaus étne

lonra raac ke Jerusalén. * Bent6o, be nsaan bama be
tira a wel men resne. '° Cal bekene nt6o, be nkpélré
be nkpanré bama be tira, Jesus nleté gen kath addré
ke bama. '° Ma umép ké ya kid nbama mé be ét ke
nbiik gkp6on be wiikma. '” A kpaa bama: “Wé ke
saan we baa kene nf6t baa nkpélré baa be tira?”

Be caté ke fcum fvoalne assal. '* W6d nbama be
tookne Kléofas, kpaa ma: “U utira ke ay6obré a
Jerusaléy étne ul kwel resne klék6?”

19 Abé Jesus kpaa bama at: “Kwel kwe?”

Be wélke: “Kwel resne ke Jesus nNasaré. Alanté é
keké asaanta nsaan Naala téenne npkmara a kwel a
matne ya ke ken a matne saan ankitn Naala ke
befiar) men. ?° Belama nbeyulé nédn Naala ke flama
nonma ya bee ma allal a kel6ré be thanktama. *' Ba
nfiénké ya enma ke agkpalti plsraél. A klawé pkwel
k6 men, waaba ya flé fjabal uresne. ** Binin be k616
at pftho gba tum wel bétté ba, ya be t6o
kulothunkul afthilé. > Be ét biik somema aajé. Be
bithté be saan ya be biik kérelé nthan Naala yane
bama ya ake uyété. ** Be k616 keneké ke ba aajé be
t6o afthilé, be biik men cal binin saanne, ma be ét
biika Jesus.”

%> Antan Jesus ya bama: “Psool gpsalna frekmen
bwe baa téer)! Baa mat ufelé nana wen nbesaanta
saan Naala saanne! ° Antan Kristu ét téek muna
kwel ké men a bena téo yatna afcimbé nen?” *’ Ares
a cuuk a kekarta na Moisés ares men a wen

npbesaanta saan Naala, a lembad bama wel kekarta
kelété saanne a wel nen.

28 Be kath afgunda be keneké nt6o. Ené ya cal pal
kene noos t6o ankitn. *° Be bélatma, be yama: “Naté
ke ba; wel res 1ée y6l.” A yaat natena ke bama.

30 Ben a kene ke bama améesa Jesus can fborn, aya
Aala wai, a ammal fen a wetelindé ke bama. 3! Abé
komoko ké kid gbama upté, buulma ares a mad
afnfiokn pbama. ** Be kpaandé: “Antar fifii nba étké
ba nthéd komo6ko ké a kene nsaan ke ba abpsin,
komoké a kene ba nlembat kekarta kelété?”

3 Be sit awakma tira, be bith a Jerusalén. Be biik
bepkel nbama ncefmen ko wod bék bwénoléndé ke
befian be k616 keneké ke bama. ** Be nsaan ké:
“Cobsso ken, Anday sit a keloré! Simon biikma.”

35 Bessebm bék saan bama wel resne abpsin, at cal
buulmane koméké a kene nammat fbén.

% Komoké be
kene nkpélré a
kwel k6 Jesus
nleté gen yantelé
afnfiokn nbama,
aya bama: “Fcée e
ke, ke baa.” * Be
kpénép, be naté
ke koélé, be
nsallabé ya
gruuma a be ke
nbiik. *® Ma Jesus

kpaa bama: “We nonne baa kpénépté baa nsal
thakthak? We non baa keté nted ab6? * Nin na kcef
ra ke kin ra, ya i litera en, mamna fii, baa ke gul ya
fii en, pruuma ét téern kool ke tew, cal baa biikne
ntéern).”

0 Komoko a kene nsaan abd a kédn bama kcef nen
ke kifi ma. *' Be étké tita nan ya be cée, ubétteké
bama. A kpaa bama: “Baa téen wel wolé némma?”
*2Be gonma fthaké nithé uthérath. ** A tobok fen a
6m ankitn pbama. ** Aya bama: “Kwel ké ncai ké
baa saan koméko nkeneké ke baa, ya men keneké
uthilnath a kénta na i a fité na Moisés, kekarta
nbesaanta nsaan Naala, ke wen nlep, utéen kee.”

% Ares a ubot bama pké ya be maraté thaka fiiane
nke karta kelété. *° A ya bama: “Abé6 uke uthilnath
ya Kristu téegké muna a flé fyabal a e sit a keloré.
47 Ya befiar) mara saanta bésnanulké ke rutulna
pkthakat aftooké fen asool nbefian men. Be ke nfial
a Jerusalén. *® Baa ke kmaala gkwel ké. *° Ni nkete
nyit klawé nbaa wen Baaba yane a ke ba nyon.
Natena a kethéw pJerusalén katna gkmara nala
benté klawé nbaa.”

Jesus res ala

>0 Abé Jesus res anum bama afvyalé, aksir
pBétania. Ayoot kcef gen, a sak Aala klawé pbama.
>l Komd4ko a kene nsak Aala, a raacré ke bama, a
numelé a aala. >> Be cimma, be bithté ke fcée fndan a

Jerusalén. >* Be matké ke a 6dn Naala flé flé, be
ncim Aala, be niulma.

